
Нэхуу, дахэу, тыншу

ЦIыхухэр щIэтхьэусыхэр
и чэзум зэфIэгъэкIыпхъэщ

ФIыкIэ ягу къинэжынущ 
Къэбэрдей-Балъкъэрыр

ХьэтIохъущокъуэм и жыг хадэм

Налшык и Дубки хьэблэм щыIэ сымаджэщ къалэ 
цIыкIумрэ Узыншагъэ паркымрэ зыхуей хуэгъэзэным 
теухуауэ ирагъэкIуэкI лэжьыгъэ хэм зыщигъэгъуэзащ 
КъБР-м и Iэтащхьэ КIуэкIуэ Казбек.

ЗЭРАГЪЭПЭЩЫЖА Кардиоцентрым къегъэбыдылIа 
щIыналъэр зэIузэпэщ ящIащ. Абдежым, сымаджэхэмрэ 
дохутырхэмрэ я лъэIукIэ, машинэ гъэувыпIэ, щхъуантIа-
гъэкIэ гъэдэха щIыпIэ къыщызэрагъэпэщынущ, иджырей 
мардэхэм тету и хъуреягъыр къэзыгъэнэху уэздыгъэхэр 
щыфIадзэнущ, лъэс лъагъуэхэр ящIынущ.

Апхуэдэ дыдэ лэжьыгъэхэр щрагъэкIуэкIынущ Жьэн узы-
фэхэм щеIэзэ диспансерым къегъэбыдылIа щIыналъэми.

КъБР-м и Iэтащхьэ КIуэ-
кIуэ Казбек Тэрч къэзакъы-
дзэм и атаман Савченкэ Вла-
ди миррэ КъБР-м къэрал 
кIуэцI IуэхухэмкIэ министру 
щыIэ Крючков Вячеславрэ 
я гъусэу, Екатериноградскэ 
станицэм щекIуэкIа, ЩIы-
налъэ зыбжанэ къызэщIэ-
зыу быдэ къэзакъ щIалэ-
гъуалэм я II слётым хэ-             
тащ. 

ЗЭРЫХАБЗЭУ, дауэдапщэм 
и пэм щIыпIэм щыщу Хэку за-
уэшхуэм хэкIуэдахэм я фэ-
еплъхэм удз гъэгъа тралъ-
хьащ. Мемориалым къыхэIу-
щIыкIащ станицэм щыщ лIы-
хъужьхэм я цIэ-унэцIэхэр. 
Ахэр сыт щыгъуи къыдэ кIуэ-
тей хэм я щапхъэу щытынущ. 
Ноби Къэбэрдей-Балъкъэ-
рым и къуэхэм дзэ Iуэху хэхам 
хэту, я псэ емыблэжу Хэкур 
яхъумэ. 

Слётыр илъэс етIуанэ 
 хъуауэ Тэрч къэзакъыдзэм 
къы  зэрегъэпэщ КъБР-м ЩIа-
лэгъуалэм я IуэхухэмкIэ и ми-
нистерствэмрэ Президент 
грантхэм я фондым щыщу, 
«ЩIалэгъуалэм папщIэ щIы-
налъэ» программэмрэ я 
дэIэпыкъуныгъэкIэ. 

 УФ-м и щIыпIэ куэдым я 
лIыкIуэу, станицэм цIыхуи 
150-м нэс щыIащ. Ахэр къи-
кIащ Мэзкуу, Санкт-Петер-
бург къалэхэм, Ростов об-
ластым, Осетие Ищхъэрэ - 
Алание республикэм, Став-
рополь крайм. Абыхэм яхэтащ 
ди республикэм щыщхэри. 

 Зэхуэсым и мурад нэ-
хъыщхьэщ щIыпIэ, лъэпкъ 
зэмылIэужьыгъуэхэм щыщ 
щIалэгъуалэм я зэхуакум 

зэныбжьэгъугъэ дэлъу, я Хэ-
кур фIыуэ ялъагъуу къэгъэ тэ-
джыныр. Программэр зэхьэ-
зэхуэ куэду зэхэтщ, акъыл кIи 
спорт и лъэныкъуэ кIи щызэ-
пеуэнущ. 

ЩIэныгъэм епха Iыхьэм 
ныб жьыщIэхэм къыщагъэ-
лъэ гъуащ грант къахьын па-
пщIэ, лъэIу тхылъхэр зэра-

гъэхьэзырыр, проектхэр 
 уты ку зэрырахьэ щIыкIэм 
зыщ рагъасэ мастер-классхэр 
екIу э кIащ. 

 КIуэкIуэ Казбек районым и 
унафэщIымрэ щIалэгъуалэм 
я IуэхухэмкIэ министрымрэ 
къалэн ящищIащ ныбжьы-
щIэхэм зыщагъэпсэхуну щIы-
пIэм зрагъэубгъуну, сабий-

хэмрэ щIалэгъуалэмрэ я 
зэхуэсхэр нэхъ зыхуей хуэзауэ 
екIуэкIын хуэдэу. 

Республикэм и Iэтащхьэр 
слё тым хэтхэми абы къе-          
кIуэ лIа хьэщIэхэми ехъуэ-
хъуащ Къэбэрдей -Балъкъэ-
рым щра хьэкIыну зэманыр 
фIыкIэ ягу къинэжын хуэдэу, 
ягу  хэхъуэу загъэпсэхуну.

Апсным щызэIуощIэ
АБХЪАЗ. Урысей Федерацэм и Правительствэм и Уна-

фэщIым и къуэдзэ Новак Александр лэжьыгъэ IуэхукIэ 
кIуащ Абхъазым. Ар ирагъэблэгъащ республикэм и пре-
мьер-министр Делбэ Владимир, УФ-м и лIыкIуэу Абхъа -
зым щылажьэ Шургалин Михаил, сату Iуэхум ехьэлIауэ 
республикэм щыIэ Кобесовэ Залинэ сымэ. 

Сыхъум щызэхэтащ Урысей Федерацэмрэ Абхъаз Рес-
публикэмрэ я правительствэхэм социально-экономикэ зэдэ-
лэжьэныгъэмкIэ я комиссэм и 20-нэ зэIущIэ. 

Абы ипэ къихуэу, Новак Александр зригъэлъэгъуащ Рес-
публикэ сабий сымаджэщым и ухуэныгъэр зэрекIуэкIыр. 

Къулыкъум пэроувэ
АДЫГЕЙ. Республикэм Къэрал, муниципальнэ Iуэху 

куэд щызэфIах и центрым (МФЦ) и унафэщI къулыкъум 
пэ рыуващ ЛIыхэс Рустам, - къет Адыгейм лэжьыгъэмрэ 
социальнэ зыужьыныгъэмкIэ и министр Мырзэ Джан-
бэч. 

А къулыкъум илъэс 13-кIэ пэрытащ иджы щIыналъэм лэ-
жьыгъэмрэ социальнэ зыужьыныгъэмкIэ и министрым и 
къуэдзэ къулыкъур дзыхь зыхуащIа Юрченкэ Еленэ. 

МФЦ-м къэкIуэн ипэкIэ ЛIыхэс Рустам щылэжьащ Адыгэ 
Республикэм хьэрычэт Iуэхур дэIыгъынымкIэ и цент рым. 

Мырзэ Джанбэч къыхигъэщащ Iуэху куэд щызэфIах цен-
тр хэр къызэгъэпэщыныр цIыхухэм фIагъ зиIэ къэрал Iуэху-
тхьэбзэхэр яхуэщIэныр егъэфIэкIуэнымкIэ проект лъэщу 
зэрыщытыр. Нобэ Адыгейм МФЦ-м и сетым  къы зэщIеубыдэ 
республикэм и щIыналъэхэм я процент 92-р икIи и лэжьы-
гъэмкIэ Урысей Федерацэм и центр нэхъыфIхэм ящыщщ. 

«Нарт» стадионым щокIуэкI
КЪЭРЭШЕЙ-ШЭРДЖЭС. Черкесск дэт «Нарт» стади-

оным щокIуэкI Росавтодорым и лэжьакIуэхэм илъэс къэс 
зэхаублэ я спартакиадэр. Абы хэтхэм фIэхъус псалъэкIэ 
зыхуагъэзащ Къэрэшей-Шэрджэсым и Iэтащхьэ Темре-
зов Рашид, республикэм и Правительствэм и унафэщI 
Аргун Мурат, «Кавказ» УПРДОР-м и унафэщI Лукашук 
Александр сымэ. 

 «КЪЭРЭШЕЙ-Шэрджэсым къэкIуащ ди къэралышхуэм и 
щIыпIэ зэмылIэужьыгъуэхэм къикIахэр. Спартакиадэм хэт 
дэтхэнэми хуэдэу, ахэр зыщыщ щIыпIэхэри зи хуэдэ 
щымыIэщ икIи телъыджэщ. Си фIэщ мэхъу ди хьэщIэхэм 
зэман яIэну Къэрэшей-Шэрджэсым и щэнхабзэм, щIыпIэ 
дахэхэмрэ республикэм щыпсэухэмрэ нэхъ гъунэгъуу зра-
гъэцIыхуну. 

Къэрэшей-Шэрджэсымрэ Росавтодорымрэ быдэу зэ пы-
щIауэ зэдолажьэ. Дэ зэщIыгъуу духуащ лъэмыжхэмрэ 
 гъуэгу километр куэдрэ. Росавтодорым и дэтхэнэ лэ жь а кIуэ-
ри, абы спартакиадэм кърихьэлIахэри яхэту, Урысейм и 
Пре зидент Путин Владимир «ФIагъ зиIэ гъуэгу шынагъуэн-
шэхэр» лъэпкъ проектым ехьэлIа и пщэрылъхэр зыгъэза-
щIэщ». ФIыщIэшхуэ яхузощI лэжьакIуэхэм, Iуэхум жэуап-
лыныгъэ пы лъу зэрыбгъэдыхьэм папщIэ», - дыкъыщоджэ 
КъШР-м и Iэтащхьэ Темрезов Рашид и телеграм-каналым. 

УЭРДОКЪУЭ Женя.

Къалэхэр, щIыналъэхэр зыр адрейм 
къащхьэщызыгъэкIыр, шэч хэмылъу, 
я щIыуэпсырщ, хъугъуэфIыгъуэхэрщ. 
Къэбэрдей-Балъкъэрым и щыхьэрыр 
псом япэу къызэрацIыхур и щхъуан-
тIагъэрщ, ХьэтIохъущокъуэм и жыг 
хадэрщ. 

КЪЭБЭРДЕИПЩЫМ и цIэр зыфIащы-
жа зыгъэпсэхупIэр къалэдэсхэм я мыза-
къуэу,  хьэщIэхэми я кIуапIэщ. КъэкIыгъэ 
зэмылIэужьыгъуи 150-м щIигъу зит ха-
дэм и лъэс лъагъуэхэм урикIуэху, гум зе-
гъэпсэху: удз гъэгъахэр, гуэлхэр, гъуаз-
джэм и IэрыкIхэр, шхапIэхэр, зыплъы-
хьыпIэ лъагэр - куэдкIэ цIэрыIуэщ Кав-
каз Ищхъэрэм щынэхъ ин дыдэ 
зы гъэпсэхупIэр. 

Фигу къэдгъэкIыжынщи, мы жыг ха-
дэм и тхыдэр XIX лIэщIыгъуэм икухэм 
къыщыщIедзэ, Налшык дзэ быдапIэм 
жыг хадэ щыхасэну мурад щащIам. 
1865 гъэм пхъэщхьэмыщхьэ жыгхэр зэ-
рыт мэзым и Iыхьэ пщы ХьэтIохъущо-
къуэм иратауэ щытащ. XX лIэщIыгъуэм 
ар зэIузэпэщ ящIат: лъэс лъагъуэхэр 
пха шат, удз гъэгъахэр ягъэтIысат. Жыг 
хадэ ихьэпIэ нэхъыщхьэр, нобэ тлъагъу 
колоннэ хужь лъагэхэр, дращIеят 1930 
гъэхэм, урыс, совет архитектор Веснин 
Виктор и проекткIэ.

Жыг хадэм мызэ-мытIэу и фIэщыгъэр 
яхъуэжащ: Къэбэрдей жыг хадэуи щы-
тащ, Сталиным и цIэр зэрихьэуи къе-
кIуэкIащ. 2007 гъэм зыгъэпсэхупIэм и 
цIэ дыдэр иратыжащ. 

Мэзым зэрыхэщIыхьарщ мы зы-

гъэпсэхупIэр нэхъ гъэщIэгъуэн зыщIыр, 
километр зэбгъузэнатIэу 2-м нэблагъэр 
нэхъ ину уэзыгъэлъагъур. Сыт и уасэ 
абы сыхьэтитI-щыкIэ къыщыпкIухьыныр, 
уи щхьэм зигъэпсэхуу, мурадыщIэхэр 
абдеж щыбухуэу?! Лермонтовым и цIэр 
зезыхьэ уэрамым къыщыщIэбдзэрэ 
лъэс лъагъуэ нэхъыщхьэм урикIуэмэ, 
кIапсэ гъуэгур зыщхьэщыкI гуэлым уIуо-
щIэ, ухуейрэ - псым кхъуафэжьейкIэ тет! 
Къыхэдгъэщынщи, а лъэс лъагъуэр ки-
лометр 1,5-рэ мэхъу, пкIейхэр, бзииху-
хэр, щхъуэмчжыгхэр и Iуфэхэм Iутщ. 
Дыгъэ гуащIэм ущахъумэу, жыг щIагъ-
хэр щIы IэтыIэщ, я жьауэм зыщыбгъэпщ-
кIу мэхъу, дауи. Апхуэдэ дыдэуи жьауа-
пIэщ лъэс лъагъуэ нэхъыщхьэм къыб-
гъурыту дэкIуейри. 

Ар нэхъ кIыхьщ - километри 2,5-рэ 
мэхъу. Абы утету укIуэмэ, Курзалымрэ 
псынэпс къыщрагъахъуэмрэ уIуохьэ. 

Лъэс лъагъуэ нэхъыщхьэм и сэмэгу-
рабгъумкIэ иIэ гъуэгур бгъурытщ 
псыежэхым, абыкIэщ ЗАГС-м и унэмрэ 
Хэку зауэшхуэм хэкIуэдахэм я фэеп-
лъым рэ здэщыIэр. Иджыри зы лъагъуэ 
дахэ иIэщ мы жыг хадэм - псей щхъуан-
тIэхэр щагъэтIысарщ, Къэбэрдей уэра-
мым пэгъунэгъущ.

ЦIыху кIуапIэу Налшык къалэм иIэ мы 
щIыпIэ дахэр ди хъугъуэфIыгъуэ нэ-
хъыщхьэу жыпIэ хъунущ: абы узыIэ-

пешэ, псэкIэ зыщыбогъэпсэху, ущогуп-
сысэ. КъищынэмыщIауи, мыбдеж сыт 
щыгъуи мыхьэнэшхуэ зиIэ Iуэхугъуэ куэд 
гукъинэжу щокIуэкI, махуэшхуэхэм епха-
хэри яхэту. Сыт атIэ нобэ дигу къыщIэд-
гъэкIыжыр мы жыг хадэм и тхыдэр?! 

Нэхъ ипэкIэ жыг хадэм щIыпIэ хэха 
иIащ, цIыхухэр къыщыфэу, я нэгу зыщ-
рагъэужьу. Иджыпсту ар иIэжкъыми, гу 
лъыботэ адыгэ джэгухэр, нэгъуэщI къа-
фэхэмкIэ флешмобхэр жыг хадэ ихьэп-
Iэм щащIу. Абы гу лъатэри, щIыналъэ 

унафэщIхэр иужь ихьащ ХьэтIохъущо-
къуэм и жыг хадэм къэфапIэ къыщы-
зэрагъэпэщыжыну. КъБР-м и Правите-
льствэм и сайтым зэрыщатхымкIэ, абы 
елэжьынущ «Къалэхэр зэIузэпэщ щIын» 
программэм ипкъ иткIэ. ЦIыхухэр гуапэу 
зэхыхьэу, лъэпкъ щэнхабзэр къаIэтыжу 
зэхэтынымкIэ ар, дауи, сэбэп хъун 
Iуэхущ. Абдеж асфальт тралъхьэ, уэзды-
гъэхэр фIадзэнущ, тIысыпIэхэр ягъэувы-
нущ (цIыху 13-15-м нэс зэхэсыфын хуэ-
дэу). Утыку ихьэпIэр ныкъуэхъурейуэ 

ящIынущ, экран и щIыбагъ къыдэту. Ари 
нобэрей зэманым декIу Iэмалщ, сыту 
жыпIэмэ абдеж фильмхэри щагъэлъэ-
гъуэн мурадхэр яIэщ. А Iуэхухэм елэ-
жьын щIадзащ, асфальтыр тралъхьа-
гъэххэщ, уэздыгъэхэр ягъэувыным мы 
зэманым йолэжь. 

НэгъуэщI лэжьыгъэфIхэри щокIуэкI 
ХьэтIохъущокъуэм и жыг хадэм – зы-
гъэпсэхупIэм ищхьэкIэ щыIэ Налшык зо-
опаркыр къызэрагъэщIэрэщIам гу лъы-
зымыта къэна къыщIэкIынкъым. Мы 
гъэмахуэм джэду лIэужьыгъуэхэр щаIы-
гъхэр зыхуей хуагъэзащ, нэхъ хуитхэм 
ягъэIэпхъуащ. Апхуэдэуи метр зэбгъузэ-
натIэ 700 къызэщIэзыубыдэ щIыпIэр зэ-
Iу зэпэщ ящIащ. Зоопаркым и уна фэ-
щIым и къуэдзэ ДыщэкI Мурат зэлэжьа-
хэм я гугъу щищIым жиIащ хьэкIэкхъуэ -
кIэхэр щIымахуэм зыщIэсынухэр жьыри 
хуабэри зэрыщIэтыпхъэм хуэдэу къы-
зэрызэгъэпэщар, къыщIэкIмэ, жьауа-
пIэу гуэщхэр зэрыхуащIар, зыгъэпс-
кIыпIэхэр, пшахъуалъэхэр, уеблэмэ 
 щхъуантIагъэхэр дэту зэрыщытыр. 

Зоопаркым и теплъэр зыхуэдэнум 
елэжьыр абы и унафэщIращ. Забаков 
За лым зэрыжиIэмкIэ, япэ илъэсхэм нэ-
гъэсауэ и нэгу къыхущIэгъэхьатэкъым 
зо опаркым зэрызрагъэужьыфыну щIы-
кIэр, ауэ иджы Iуэхур кIуэтащи, щогугъ 
зы илъэсищ-плIыкIэ я мурадхэр и кIэм 
нагъэсыпэну. «Мыбы сыкъыщыкIуа япэ 
махуэ дыдэм гу лъыстат сабийхэм зоо-
паркым къащыщIихьэ мэр зыхамыщIэн 
щхьэкIэ я джанэхэр я пэм Iуалъхьэу. Да-
уи, ар гурыхьтэкъым. Дэ дыхуейщ ныб-

жьы щIэ цIыкIухэми балигъхэми зоопар-
кым нэфIэгуфIэу зыщаплъыхьыну, псэу-
щхьэхэр зэрызрагъэлъагъум и мы за-
къуэу,  зыщагъэпсэхуу, джэгуу, я 
гу къы дэжыр удз гъэгъа дахэхэм къаIэту 
гукъинэж ящыхъуну. А псом долэжь, - 
жеIэ IуэхущIапIэм и унафэщIым. - Пса-
лъэм папщIэ, дыхущIэкъуащ дунейм и 
сыт хуэдэ пIалъэми цIыхухэр зэплъын 
къэ кIыгъэхэр зэрыдгъэтIысыным. Хэт-
сащ пкIей плъыжь, къыпцIей, мыIэры-
сей, чыпцIэщхьэпэ (черёмуха), магно-
лие. Ди лъэс лъагъуэщIэм гуащэнабдзэ 
(розэ) лIэужьыгъуэ зэмылIэужьыгъуэхэр 
щыдгъэтIысащ, Краснодар щIыналъэм, 
Польшэм къитшахэр яхэту. ЩхъуантIа-
гъэхэм къищынэмыщIа, сабий джэ-
гупIэхэри дгъэхьэзыращ, хъыринэхэмрэ 
къежэхыпIэхэмрэ мы гъэм мэкъуауэ-
гъуэм и 1-м къызэIутхащ».

ЖытIар къызэщIэткъуэжмэ, мы зыр 
къыхэдмыгъэщыжынри щыуагъэщ: 
2000 гъэхэм и пэм ХьэтIохъущокъуэм и 
жыг хадэр Урысейм парк щхъуантIэ нэ-
хъыфI дыдэу къалъытауэ щытащ. Мыбы 
щыплъагъунущ дунейм и сыт хуэдэ щIы 
кIапи къраша къэкIыгъэхэр: япон хьэиуэ 
жыпIэми, амур мэжджытжыг хъуми, ка-
надэм къраша бундукхэрами, пасэрей 
жыгыжьхэрами. БлэкIа лIэщIыгъуэм бы-
дапIэ теплъэ иIэу яухуауэ щыта чэщанэм 
гуэлхэм, бгыхэм, зыгъэпсэхупIэхэм уха-
гъаплъэу, жыг хадэм ит тхылъ дэлъхьэ-
пIэм узыщрихьэлIэ къыдэкIыгъуэхэм уи 
къэухьыр хагъахъуэу, нэхъ щIыпIэ дахэ 
улъыхъуэн?!

БАГЪЭТЫР Луизэ. 

Республикэм и Прави тельствэм щыщхэр хэту 
 КъБР-м и Iэтащхьэ КIуэкIуэ Казбек иригъэкIуэкIащ 
«муниципальнэ сыхьэт» зэIущIэр. 

ЗЫТЕПСЭЛЪЫХЬА Iуэхугъуэхэм ящыщщ щIыналъэ-
хэм лъэпкъ проектхэмрэ къэрал программэхэмрэ гъэ-
зэщIа зэ рыщыхъур. КIуэкIуэ Казбек къыхигъэщащ ди 
республикэр лъэпкъ проекту 12-м зэрыхэтыр, абыхэм 
ящыщу 8-р му ници палитетхэм зэрыщагъэзащIэр, къи-
мыдэкIэ,  КИФЩI-м и щIыналъэхэм сыт и лъэныкъуэкIи 
зегъэужьыным хуэунэтIа программэхэми, нэгъуэщIхэ-
ми зэрелэжьыр.

Лэжьыгъэм къызэщIрагъэубыдащ социальнэ IэнатIэ 
псо ри – еджапIэхэр ухуэнымрэ зыкIэлъыIэбапхъэхэр зэ-
гъэ пэ щыжынымрэ, библиотекэхэр, щэнхабзэмкIэ унэхэр 
къэгъэ щIэрэщIэжыныр, щIыналъэ сымаджэщ нэ-
хъыщхьэхэм я поликлиникэ къудамэхэр зыхуей хуэ-
гъэзэныр, нэгъуэщI куэ ди.

Шэч хэмылъу, а лэжьыгъэхэм хохьэ къуажэхэр зэIу-
зэпэщ щIынри – жылагъуэ щIыпIэу зэлэжьхэр 37-рэ 
мэхъу.

ФокIадэм я бжэхэр ныбжьыщIэхэм къыхузэIуахынущ 
еджа пIэщIэу 9-м. Ахэр гъэ еджэгъуэщIэм хуэгъэ-
хьэзырын лэжьыгъэхэр йокIуэкI, къедза щIыпIэхэр 
 зы хуей хуагъазэ, ахэр зыхыхьэ щIыпIэхэм я муниципаль-
нэ мылъкуу зэры щытым теухуа дэфтэрхэр зэрагъэ-         
пэщ.

Гулъытэ хэха хуащIу зытепсэлъыхьахэм ящыщщ псыкIэ 
къы зэгъэпэщыным пыщIар – щIыналъэм унафэ хуэщIы-
ным кIэ и центрымрэ цIыхухэм зэрызыкъыхуагъазэхэм 
хэп лъэнымкIэ управленэмрэ я лэжьакIуэхэм республикэм 
щып сэухэм хъыбар кърагъащIэ псыр ирикъуу зэрамыIэм-
кIэ.

Дунейр хуабащэ къызэрыхъуам къыхэкIыу псынэхэ-
ми, къыщIэшыпIэхэми ар нэхъ мащIэ щыхъуащ. Щы-
тыкIэр нэхъ ри гугъу ещI псыр цIыхухэм зэраIэрыхьэ 
бжьамийхэр жьы дыдэ зэрыхъуами. Iэтащхьэм зэIу-
щIэм хэтхэм пщэрылъ ящищIащ цIыхухэм зэрызыкъы-
хуагъазэхэм набдзэгубдзаплъэу хущытыну, жылэдэсхэм 
псы яIэным я нэIэ трагъэтыну икIи, хуэныкъуэ зэрыхъуу, 
абыхэм псы хурагъэшэныр къызэрагъэпэщыну.

КIуэкIуэ Казбек къыхигъэщащ 2019 гъэм къыщы-
щIэдзауэ  цIыхухэр псыкIэ къызэзыгъэпэщ бжьамийхэр 
зэгъэ пэ щыжыным е ахэр щIэкIэ зэхъуэкIыным хуэунэтIа 
лэжьыгъэхэр жылэ 55-м зэрыщрагъэкIуэкIар, ар псы 
зэрыкIуэ бжьамий километр 436-рэ, къыщIэшыпIэу 46-
рэ мэхъу.

Бахъсэн псы зэбгрышыпIэр яухуэ – абы псыкIэ 
къызэригъэпэщынущ Бахъсэн, ХьэтIохъущыкъуей, Ды-
гулыбгъуей, Бахъсэненкэ, Зеикъуэ, Ислъэмей, ПсыкIэху 
жы лэшхуэхэр. Мы гъэм елэжьыну траухуащ апхуэдэ 
щIыпIэ 22-м, жылэ 18 къызэщIаубыдэу. А псом къадэ-
кIуэу, республикэм хэтыну зегъэхьэзыр псэупIэ-комму-
нальнэ хозяйствэ IэнатIэр къэгъэщIэрэщIэжыным 
 теухуа программэу 2026 гъэм тещIыхьам. Илъэс куэд 
хъуауэ псым пыщIауэ зэтрихьа гугъуехьхэр гъэ-
зэкIуэжыным хуэунэтIа лэжьыгъэхэр ирагъэкIуэ кIынущ, 
абы хуэгъэзауэ щыIэ Iэмал псори къагъэсэбэпурэ.

Апхуэдэуи къытеувыIащ жылэхэм я къабзагъэм те-
ухуа Iуэхуми. Республикэм и Iэтащхьэм щIыналъэхэм я 
унафэщIхэм пщэрылъ ящищIащ абыхэми я нэIэ тра-
гъэтыну, цIыхухэр щIэтхьэусыхэр и чэзум зэфIагъэкIы-
нуи къыхуриджащ.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Ди къуэш республикэхэм

Дызэкъуэту

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Бгым  ущыхунумэ,  
шхийми  уегъэлъэпэрапэ.

Лъэпкъ Iущыгъэ:

Дуней псом щыцIэрыIуэ спор-
тсмен, зэпымыууэ ехъулIэныгъэфI-
хэр къэзыгъэлъагъуэ, ди къэралым 
и пщIэр утыку куэдым щызыIэта, 
мызэ-мытIэу япэ увыпIэхэр къэ-
зыхьа дзюдоист лъэрызехьэ (кило-
грамм 60 хъухэм я деж) Блий Iэюб 
Зубер и къуэр щалъхуа щIыпIэм - 
Лэскэн районым хыхьэ Урыху къу-
ажэм - щагъэлъэпIащ.

ЩЭНХАБЗЭМКIЭ унэм къыщаIэта 
Iуэху дахэм зыкърагъэхьэлIат Къэ-
бэрдей-Балъкъэрым спортымкIэ и 
ми нистр Хьэсанэ Ислъам, Лэскэн 
 район администрацэм и Iэтащхьэ Ин-
жыжокъуэ Сэфарбий, Iэюб и япэ тре-
нер Гъэунэ Анзор, иджыпсту Санкт-
Петербург къалэм щызыгъасэ Воло-
вич Данил, Урысейм дзюдомкIэ и фе-
дерацэм и унафэщIым и къуэдзэ, 
Олимп джэгухэм дыжьын, домбеякъ 
медалхэр къыщызыхьа, Европэм и 
чемпион блэнейрэ хъуа, спортым 
щIыхь зиIэ и мастер Тменов Тамер-
лан, Олимп чемпион, Европэм плIэ-
нейрэ и чемпион хъуа, дунейпсо чем-
пионатым етIуанэ увыпIэр къыщы-
зыхьа Мудрэн Беслъэн, Украинэм ще-
кIуэкI дзэ Iуэху хэхахэм хэт, Урысейм и 
ЛIыхъужь Гъуо Альберт сымэ, Iэюб и 
ныбжьэгъухэмрэ и благъэхэмрэ, къуа-
жэдэсхэр. 

ЗэIущIэр езыгъэкIуэкIа, Лэскэн 
 район администрацэм щэнхабзэм -
кIэ, щIалэгъуалэ политикэмкIэ, Iуэху-
щIапIэм зыкъыхуэзыгъазэ цIыхухэм 
ядэлэжьэнымкIэ и къудамэм и уна-
фэщI Насып Люсенэ хьэщIэхэр къы зэ-
хуэсахэм яригъэцIыхуа нэужь, псори 
Урысей Федерацэм, Къэбэрдей-
Балъ къэрым, Лэскэн районым я гимн-
хэм щыту едэIуащ. Абы иужькIэ кIэ -
щIу къытеувыIащ Iэюб и гъащIэмрэ и 
 гуащIэмрэ. 

ЩIэджыкIакIуэхэми фигу къэдгъэ-
кIыжынщи, Блийр кадетхэм я деж 
Урысейм и чемпион, ныбжьыщIэхэм     
я къэралпсо зэхьэзэхуэм пашэ щы-
хъуауэ щытащ, дыжьын, домбеякъ 
медалхэр куэдрэ къихьащ. 2024 гъэм 
Iэюб УФ-м и чемпион Сочэ щыхъуащ, 
мы гъэм и мэлыжьыхь мазэм Евро-
пэм и чем пионат Подгорицэ щекIуэ-
кIам етIуанэ увыпIэр щиубыдащ, мэ-
къуауэгъуэ мазэм Венгрием и къа-
лащхьэ Бу дапешт щызэхэта дунейпсо 
чемпио натым ещанэ щыхъуащ. «Та-
жышхуэр» къэхьыным хуэунэтIауэ 
ирагъэкIуэкI дунейпсо зэхьэзэхуэм 
тIэу щытекIуащ, етIуанэ, ещанэ увы-
пIэхэр щэ къыщихьащ. 

Ди спортсмен цIэрыIуэм и зэфIэ-
кIыр спорт IэнатIэм и деж и закъуэ-
къым къыщалъытар, къэралым и 
унафэщIхэм я гулъыти къылъысащ 
абы. Дзюдор Урысей Федерацэм зэ-
рыщиIэтым, жылагъуэ лэжьыгъэ жы-
джэру зэрыригъэкIуэкIым папщIэ, 
2024 гъэм Iэюб къыхуагъэфэщащ 
 УФ-м и Президентым и ЩIыхь тхы-
лъыр.

Iэюб зэрызигъасэр, къыхужаIахэр, 
езым и гупсысэхэр, и мурадхэмрэ 
 хъуэпсапIэхэмрэ я лъабжьэу ягъэ хьэ-
зыра документальнэ фильм кIэщIым 
къызэхуэсахэр яфIэгъэщIэгъуэну еп-
лъащ. Спортсменым и зэфIэкIым кIэ-
лъымыплъ, абы и ехъулIэныгъэхэм 
ири мыгушхуэ къыщыгъуэтыгъуейщ 
ар къыщалъхуа Урыху къуажэм. Абы-
хэм я Iэгуауэмрэ я нэгум къищ гуапа-
гъэмрэ иджыри зэ къигъэлъагъуэрт 
ар. 

ЗэIущIэм и утыкур япэу хуит хуа-

щIащ Хьэсанэ Ислъам. 
- Зи Iэзагъэр дуней псом хэIущIыIу 

щызыщIа спортсменыр щагъэлъапIэ 
мы пшыхьым сызэрыхэтыр си дежкIэ 
пщIэщ, - жиIащ министрым. - Ухуейуэ 
щытмэ, пхузэфIэмыкIын зэрыщы-
мыIэр и зэфIэкIымкIэ къэзыгъэлъа-
гъуэ Iэюб дяпэкIи спортым щехъулIэ-
ну, дигъэгуфIэну си гуапэщ. 

КъБР-м СпортымкIэ и министерст-
вэм и щIыхь тхылъхэр Хьэсанэм яри-
тащ Блий Iэюб, абы и гъэсакIуэхэу 
Гъэунэ Анзоррэ Волович Данилрэ. 

- Ди районым къыбгъэдэкIыу фIэ-
хъус фызох къэрал псом и Iуэху дахэу 
жыпIэкIэ ущымыуэну мы зэIущIэм 
 кърихьэлIа дэтхэнэ зыми. Iэюб хузэ-
фIэкIащ ди цIыхухэр игъэгушхуэну, 
псоми я щхьэр лъагэу яригъэлъагъу-
жыну. ФIыгъуэу щыIэр уэри, уи адэ-
анэми, укъызыхэкIа лъэпкъми къыф-
хуищIэну си гуапэщ. ТекIуэныгъэ Iэ-
джэ кIэ иджыри дыпщогугъ, Iэюб, - 
жи Iащ Инжыжокъуэ Сэфарбий. 

АдэкIи пшыхьым къыщыпсэлъахэм 
къыхагъэщащ олимп чемпион хъуну 
узыщызыгъэгугъ спортсмен лъэщу 
Блийр зэрыщытыр, и унагъуэкIи, и 
лъэпкъкIи щIалэгъуалэм щапхъэ ар 
зэрахуэхъур, фIыуэ къэзылъагъу, и 
 гуащIэм кIэлъыплъ цIыхухэр зэри-
гъэгушхуэм и уасэу яхузэфIэкIкIэ зы-
щIагъэкъуэну сытым дежи зэры хьэ-
зырыр. 

Блий лъэпкъым къыбгъэдэкIыу зэ-
IущIэм къыщыпсэлъащ Артур. Абы 
фIы щIэ яхуищIащ къызэхуэса псоми, 
лъапIэныгъэр яIэу, зэрыгушхуэнрэ 
зэрылъагэнрэ щымыщIэу псэунхэу 
 хъуэхъуащ. Езы Iэюб псалъэ щратам 

жиIащ и ехъулIэныгъэхэр и закъуэ 
зэримейр, ар фIыуэ къэзылъагъу псо-
ми, къэралми зэразэдайр. И зэ фIэ-
кIым кIэлъыплъ, езым и лъапIэныгъэу 
ар къэзылъытэ дэтхэнэри и унагъуэ-
кIэ, и щхьэкIэ узыншагъэ, гукъыдэж 
щы мыщIэну зэригуапэр къыхигъэ-
щащ. Щхьэхуэу фIыщIэ яхуищIащ и 
гъэ сакIуэхэм, и анэм, и адэ къуэшым, 
и анэ дэлъхухэм. 

Пщыхьэщхьэр уэрэдкIэ, къафэкIэ, 
пшыналъэкIэ ягъэдэхащ Лэскэн рай-
оным и къэфакIуэ гупым, КъБР-м 
щIыхь зиIэ и артист ЦокIыл Азэмэт, 
пшынауэ Iэзэ Жыгун Эдуард, уэрэд-
жыIакIуэ цIэрыIуэ Насып Астемыр 
сымэ. 

Пшыхьыр къызэрагъэпэщыну гу-
къы дэж зыщIа урыху щIалэхэм зыри 
яху зэфIэкIыну къыщIэкIынтэкъым, 
спортымкIэ министру илъэс куэдкIэ 
щыта АфIэунэ Аслъэн мыхъуамэ. Ар 
пашэ яхуэхъущ, чэнджэщкIи, мылъку-
кIи, псалъэкIи закъыщIигъакъуэщ, 
СпортымкIэ министерствэр, Лэскэн 
район, Урыху къуажэ администрацэ-
хэр къакъуэувэри, нэхъыфI дыдэ зэ-
ры хъунум хуэдэу Iуэхур яIэтащ, зэIу-
щIэм кърихьэлIа дэтхэнэми ар илъэ-
гъуащ. Iэюбрэ и гъэсакIуитIымрэ ахъ-
шэ саугъэтхэмкIэ ягъэлъэпIащ, 
иужь кIэ къуажэм дэт шхапIэ дахэм 
хьэ щIэхэм пщIэ щыхуащIащ. МащIи 
куэди Iуэхум хэлIыфIыхьа, зи псалъэ, 
зи мылъку, зи акъылрэ къарурэ хэ-
зылъхьа дэтхэнэми псапэ щIауэ Тхьэм 
къаритыж! 

Тхыгъэри  сурэтри
ИСТЭПАН  Залинэ  ейщ.

Дунейм къытехьащ ЩIэныгъэхэмкIэ Ду-
нейпсо Адыгэ академием и журналым и зи 
чэзу къыдэкIыгъуэр.

МАТЕМАТИКЭМ зызыхъуэжу хэт пкъыгъуи-
тIым къытригъэзэжу яIэ щытыкIэхэр зэрыу-
вэнкIэ хъуну сэфэтхэм тетхыхьащ физико-
математикэ щIэныгъэхэмкIэ доктор, профес-
сор, абхъаз щIэныгъэлI Ласурие Роберт.

Физикэ къудамэм лэжьыгъэшхуэ щрагъэ-
кIуэкIащ нанотехнологиемрэ электрон тех-
никэмкIэ, технологиемкIэ профессор Бэ-
выжь Мухьэмэдрэ Бэвыжь Зауррэ. Ахэр 
 тет хы хьащ хьэуар зылъамыгъэIэс микро-
электроникэ пкъыгъуэ нэхъыщхьэхэр къы зэ-
ра гупсысымрэ зэрызэхагъэувэмрэ. 

Химие щIэныгъэхэмкIэ доктор, КъБКъУ-м 
и профессор Къущхьэ Хьэсбий щIэныгъэлI 
гуп щIыгъуу елэжьащ хлорид гъущIмывэм 
неодимымрэ борымрэ я мэскъалхэр элек-
трокъарукIэ къызэрызэдыхахыжым. Иджыри 

Германием
къоIэпхъукIыж

«Урысейм ущыпсэуну тын-
шу, шынагъуэншэу зэры-
щытым къыхэкIыу, апхуэ-
дэуи экономикэ зэпIэзэрыт 
зэрыщыIэр я щхьэусыгъуэу 
нэмыцэ куэд къоIэпхъуэ», - 
жиIащ «Bavaria-Bau» ухуа-
кIуэ IуэхущIапIэм и унафэщI 
Эбергардт Вальдемар. 

АБЫ и псалъэхэм къызэ-
рыхэщымкIэ, Германием еб-
гъапщэмэ, нэмыцэхэм Уры-
сейм гъащIэ зэIузэпэщ щра-
хьэкIыну Iэмал нэхъыбэ ща-
Iэщ. «Унэ дэгъуэхэр уиIэу, 
хамэ къэралыбзэ зыбжанэ 
щрагъэдж школ нэхъыфIхэм 
уи сабийр щебгъаджэу ФРГ-м 
ущыпсэуным икъукIэ мылъ-
кушхуэ токIуадэ. Урысейм шы-
нагъуэншэу узэрыщыпсэу 
 къудейр куэд и уасэщ. Пса-
лъэм папщIэ, Германием и 

АхъшэкIэ защIигъакъуэрт

Терроризмэм пэщIэт Iуэхухэр ирагъэкIуэкIыу, Урысей 
ФСБ-м и управленэу КъБР-м щыIэм и лэжьакIуэхэм къы-
зэпаудащ терроризмэм ахъшэкIэ зыщIэзыгъакъуэ, илъэс 
43-рэ зи ныбжь налшыкдэсым зэрихьэ хабзэншагъэр.

ШЭЧ зыхуащIым террорист гупхэм хэтхэу, Урысей Феде-
рацэм и хабзэхъумэ IэнатIэхэм защызыгъэпщкIухэу хамэ 
къэралхэм щыIэхэм яхуиутIыпщащ псори зэхэту сом мини                
175-рэ. 

КъБР-м щыIэ УФСБ-м и Следственнэ IэнатIэм уголовнэ Iуэху 
къиIэтащ УФ-м и УК-м и 205.1 статьям и 1.1 Iыхьэм ипкъ иткIэ. 
Хабзэм къызэригъэувымкIэ, апхуэдэ щIэпхъаджагъэхэр зы-
лэжьар илъэс 15-м нэскIэ ягъэтIыс.

ПцIым фIым ухуишэркъым

Урысей ФСБ-м и управленэу КъБР-м щыIэмрэ, МВД-мрэ я 
лэжьакIуэхэм къызэпаудащ илъэс 46-рэ зи ныбжь, Налшык 
къалэм щыпсэу Батыр А. Г. зэрихьэ хабзэншагъэр. 

КЪЫЗЭРАХУТАМКIЭ, абы Росреестрым и управленэу 
 КъБР-м щыIэм дэфтэр нэпцIхэр щIилъхьащ Налшык къе-
гъэщIылIа щIы Iыхьэу тху езым ейуэ иригъэтхын папщIэ. 

КъБР-м и Налшык къалэ судым и унафэ къару зыгъуэтам 
ипкъ иткIэ, Батыр А.Г. къуаншэу къалъытащ УФ-м и УК-м и 
 30-нэ статьям и 2-нэ Iыхьэм, 159-нэ статьям и 4-нэ Iыхьэм япкъ 
иткIэ. ЯмыгъэтIысу абы илъэситI тралъхьащ.

Дзэ Iуэху хэхам хэтахэр ма-
мыр псэукIэм хэгъэзэгъэ жы-
нымрэ абыхэм ядэIэпы къу-
ным рэ хуэгъэзауэ къыхалъхьа 
«Къэ бэрдей-Балъкъэрым и лIыхъужь - 
хэр» программэмкIэ зызыщIагъэкъуэну-
хэр къы хахын яухащ. Мы гъэм абы цIыху 
54-рэ  хагъэхьащ: 31-м еджэн щIадзэнущ, 
нэхъ иужьыIуэкIэ иджыри 23-рэ а Iуэхум 
иужь ихьэнущ (СВО-м къикIыжа нэужь).

ЕГЪЭДЖЭНЫГЪЭМ сыхьэт 500-м щIигъу 
къызэщIеубыдэ, икIи абы хэтхэм Iэмал ягъуэ-
тынущ къэрал, муниципальнэ IэнатIэхэм 
щылэ жьэну. Абы хеубыдэ илъэс 23-м къы-
щыщIэ дзауэ 56-м нэс зи ныбжьхэр. Къызэ-
рыхагъэщымкIэ, цIыху 48-м щIэныгъэ нэ-
хъыщхьэ яIэщ, адрейхэм - курыт щIэныгъэ. 
Программэм хэтхэм я нэхъыбэм зэман зэ-
хуэмыдэхэм Урысейм и Президентым и уна-
фэкIэ къэрал дамыгъэ лъапIэхэр къыхуа-
гъэфэщащ. Псалъэм папщIэ, «Хэкум и 
 пащхьэм щиIэ фIы щIэхэм папщIэ» орденым, 
Георгий Щихъым и орденым - Георгий жорым 
и VI нагъыщэм, ЛIыхъужьыгъэ орденым я 
медалхэр, Жуковым, Суворовым я цIэкIэ 
щыIэхэр, «Хахуа гъэм папщIэ», «И лIыгъэм 
папщIэ» (етIуанэ на гъыщэ), «ХэкIуадэхэр 
къызэригъэлам  папщIэ» медалхэр, нэ-
гъуэщIхэри яIэщ.

«Эльбрус» университет зэ-
гуэтым и уна фэщI Айбазовэ Та-
марэ къыхегъэщ зи унэ къэ-
зыгъэзэжа ветеранхэр мамыр 

псэукIэм хэшэжынымкIэ Iуэхугъуэ псори 
къызэгъэ пэ щыным мыхьэнэшхуэ зэриIэр. 
Абы и лъэныкъуэкIэ программэр хуэщхьэ-
пэнущ зауэлI -хэм я зэфIэкIымрэ я IэщIа-
гъэмрэ зауэ губ гъуэм щимызакъуэу, мамыр 
гъащIэми къыщагъэсэбэпыным. 

Егъэджэныгъэр зытеухуар къэрал, муни-
ципальнэ Iуэхухэр зэрызэрахьэм хуэгъэ-
хьэзы рынырщ. Ар къауха нэужь, еджахэм 
 дип лом Iэрагъэхьэжынущ. Мы зэманым 
 РАНХиГС Президент академием щIыгъуу 
 йолэжь егъэджэныгъэм урысей къэралы-
гъуэм и тхыдэмкIэ дерсхэр зэрыхагъэхьэн-
ми. 

КъызэрагъэлъагъуэмкIэ, гулъытэ хэха хуа-
щIынущ гуп зэдэлэжьэныгъэмрэ террориз-
мэм зэрыпэщIэт Iуэхухэмрэ. 

«Къэбэрдей-Балъкъэрым и лIыхъужьхэр» 
Iуэхур «ЛIыхъужьхэм я зэман» федераль -
нэ программэм ещхьщ. Егъэджэныгъэм 
ипкъ иткIэ къэрал лэжьакIуэхэр, IэщIа -
гъэлI пажэ хэр кърагъэблэгъэнущ, нобэрей 
зэманым декIу гупсысэ щхьэпэхэр къра-
гъэIэтынущ. 

БАГЪЭТЫР  Луизэ.

Урысей гвардием и управленэу КъБР-м 
щыIэм и унафэщI, полицэм и генерал- 
майор Васильев Сергей я щхьэ IуэхукIэ 
 къекIуэлIахэм яхуэзащ. 

АБЫХЭМ я упщIэхэр нэхъыбэу теухуат 
 щIыналъэ управленэм и IэнатIэхэм къулыкъу 

щыщIэным, апхуэдэуи социальнэ шэсыпIэ-
хэр зэрыпхагъэкIым. 

ЗэIущIэм кърикIуахэмкIэ IэнатIэхэм я уна-
фэщIхэм къалэн ящищIащ зызэрыкъы-
хуагъэза дэтхэнэми зэпкърыхауэ хэплъэну. 

БАХЪСЭН Ланэ.

Рурскэ областым пщы хьэ-
щхьэм хуиту уэрамым укъы-
дыхьэфынукъым. Мыбы щIэх-
щIэхыурэ ущрохьэлIэ къэра-
лым къэкIуахэмрэ полицэмрэ 
я зэпыщIэуэныгъэхэм», - жри-
Iащ РИА хъыбарегъащIэ 
агентствэм и журналистым 
Эбергардт Вальдемар.

2024 гъэм ди хэкуэгъухэр 
Урысейм къэIэпхъуэжыным 
теухуа къэрал программэмкIэ 
ныбжьэгъугъэ зыхудимыIэж 
щIыналъэхэм къикIыжащ 
цIыху 1700-рэ. Къапщтэмэ, 
къэралым къызэры кIуэ жы-
ным теухуа лъэIу нэхъыбэ 
къыздикIар Германиерщ - ап-
хуэдэ жэрдэм яIэт цIыху 700-
м.

Турист налог

Хамэ къэралхэм зыгъэп-
сэхуакIуэ кIуэхэм налог  
ятын хуейуэ къыщыхалъ-
хьащ  УФ-м и Къэрал Думэм. 
ТуризмэмкIэ, турист инф-
раструктурэм зегъэу жьы-
нымкIэ и комитетым и 
унафэщI Тарбаев Сангаджи 
«Абзац» къыдэкIыгъуэм зэ-
ры жриIамкIэ, а Iуэху бгъэ-

дыхьэкIэр Урысейм турист 
IэнатIэм зыщегъэужьы-
нымкIэ хэкIыпIэ хъарзынэ 
 хъунущ.

«АПХУЭДЭ хабзэр къэтщ -
тэн ипэ, къэралым и эконо-
микэм абы къыхуихьыну 
 фейдэр зэпэлъытын хуейщ. 
Къапщтэмэ, а мылъкур щIы-
налъэ туризмэм тебгъэ кIуэ-
дэныр лейуэ къэслъытэр-
къым», - жиIащ абы.

Тарбаевым къызэригъэ-
лъагъуэмкIэ, 2024 гъэм ди 
 туристхэм хамэ къэралхэм 
щагъэкIуэдащ сом мелард 
700. Апхуэдэ зекIуэхэм ежьэ-
хэм сом 200 - 300 ятмэ, ар сом 
меларди 5 - 7 хъунущ. «Мыб-
деж къыщылъытапхъэщ на-
логыр цIыху къызэрыгуэкIхэм 
яхуэгъэзауэ мыхъуу, туропе-
раторхэм папщIэ къыхэлъхьа-
пхъэу», - къыхигъэщащ депу-
татым.

Бадзэуэгъуэм и 22,
гъубж

Щхьэ куцIым и дунейпсо 
махуэщ

Боксым и дунейпсо махуэщ

1945 гъэм КъАССР-м и 
щакIуэ хозяйствэр къызэра-
гъэпэщащ.

1914 гъэм къалъхуащ 
 КъБР-м и цIыхубэ усакIуэ, Со-
циалист Лэжьыгъэм и ЛIы-
хъужь, УФ-м и Къэрал сау-
гъэтым и лауреат КIыщокъуэ 
Алим.

Дунейм и щытыкIэнур
«pogoda.yandex.ru» сай -

тым зэритымкIэ, республикэм 
уэшх къыщешхынущ. Хуабэр 
махуэм градус 29 - 30, жэщым 
градус 22-рэ щыхъунущ. 
ЩIым и малъхъэдис щы ты-
кIэм балли 5-кIэ зихъуэжы-
нущ.

Бадзэуэгъуэм и 23,
бэрэжьей

Джейхэмрэ хыкхъуэхэмрэ 
я дунейпсо махуэщ

Урысейм и сату IэнатIэм и 
лэжьакIуэм и махуэщ

Абхъаз Республикэм и 
Къэрал ныпым и махуэщ

1923 гъэм къалъхуащ совет 
дзэ къулыкъущIэ, генерал- 
майор, тхакIуэ, жылагъуэ лэ-
жьакIуэ Нэхущ Мырзэбэч 
(Борис).

1944 гъэм къалъхуащ «Ка-
бардинка» къэрал ансамб-
лым и къэфакIуэу щыта, 
 КъБР-м щIыхь зиIэ артист 
ДзыхьмыщI Къэрэлбий.

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
уэшх къыщешхынущ. Хуабэр 
махуэм градус 32 - 33-рэ, 
жэщым градус 22 - 23-рэ щы-
хъунущ. ЩIым и малъхъэдис 
щытыкIэм балли 5-кIэ зи-
хъуэжынущ.

Дуней абрагъуэу дызыщыщ «Вселеннэр» 
арами, нэрымылъагъу пэтми, я инагъкIэ 
абы хуагъадэ адрейхэр арами, дэтхэнэми      
я зы кIапэ уикIыу нэхъ пэIэщIэм унэсы -
ным ихьыну зэманыр узэрыщымыгугъауэ 
цIыкIу дыдэ щIынымкIэ зыщыгугъ Iэмал-
хэм я нэхъ пажэу иджырей астрофизикхэм 
къабжар «щIыIуб нэфым и гъуэ» е «хьэм-
былу зэпрыпщыпIэ» («кротовая нора», 
«червоточина») зыфIаща къэщIыгъэ те-
лъыджэрщ. 

Мащэ хужьу «алъпыш» кIуапIэ

ТЕОРИЕМ хуэIэижь физикхэр апхуэдэ зэп-
рыкIыпIэм «мащэ хужькIи» («белая дыра») 
йоджэ, и ихьэпIэр «мащэ кIыфIым» («чёрная 
дыра») ейм хуагъадэми, адрей и лъэныкъуэр 
укъызэрыкIыжыфын гуэру зэрыщытым 
къыхэкIыу. 

КъэкIуэну жыжьэм куэду «теусыхь» тха-
кIуэхэм я IэдакъэщIэкIхэми мычэму дащро-
хьэлIэ «щIыIуб нэфым и гъуэм» теухуа хъы-
бархэм. И щхьэусыгъуэу къэтлъытэри хьэр-
шым дызыщрихьэлIэнкIэ хъуну а къэщIы-
гъэр, ипэжыпIэкIэ къагъэIурыщIа иужькIэ, 
хэ кIыпIэфI куэдым я джэлэсу къыщIэкIын кIэ 
зэрыхъунурщ. 

ИпэжыпIэкIи уегупсысмэ, ар IэмалыфIщ 
хьэршырыкIуэ кхъухьлъатэхэр, зы цIыху 
 гъащIэм къриубыдэу, нэгъуэщI вагъуэ зэры-
бынхэм (галактикэхэм) къыщыхутэнымкIи 
къи нэмыщI дунейхэм (вселеннэхэм) ялъэ-
гъэ IэсынымкIи. Езы щIэныгъэлIхэм зэры -
жаIэмкIи, «хьэмбылу зэпрыпщыпIэм» ды-
къэзыу хъуреихь къэухьу кIэи пэи зимыIэм и 
зы дэтхэнэ къуэгъэнапIи псынщIэ дыдэу 
(нэхум зэрызидз хуабжьагъэм ефIэкIыжу) 
укъыщигъэхутэфынущ. 

Хьэмбылу зэпрыпщыпIэу 
гъуэгум и «пкIэлъей»

КЪЫЗЭРЕДГЪЭЖЬАМКIЭ къедгъэзэкIы-
жынщи, уахэр (хьэршыр) зэлъэщIэгъэхьэ-
нымкIэ мы зэманым лъэпощхьэпо нэхъ ин 
дыдэу къэувыр абы иIэ абрагъуагъэу кIэи пэи 
зыдамылъагъурщ. 

Псалъэм папщIэ, ди Дыгъэм къегъэщIылIа 
уафэщIхэм (вагъуэ лэкъумхэм) ящыщу нэхъ 
жыжьэ дыдэу тпыIукIуэта Плутон и Iэшэлъа-
шэм цIыху зэрымыс хьэршрыкIуэ кхъухьлъа-
тэ цIыкIуу «Новые горизонты» зыфIащар нэ-
сыным илъэси 9,5-рэ текIуэдащ. Абы щы-
гъуи, а планетэр зэрытпэIэщIэр, и пIэ имыту 
зигъэхъей-сытми, ику иту, километр меларди 
6-м нэблагъэщ. 

АтIэми, дыщыпсэу ЩIыр зэкIэрэхъуэкI 
 Дыгъэмрэ абы ирагъэщхьхэм ящыщу нэхъ 
къытпэгъунэгъу Альфэ Центаврэ вагъуэмрэ 
я зэхуаку дэлъыр километр триллион 42-м 
нэблагъэщи, къызыщывгъэхъут зи гугъу тщIа 
хьэршрыкIуэ кхъухьлъатэм хуэдэм а гъуэ-
гуанэр къызэнэкIыным иригъэхьыну зэма-
ныр зыхуэдизыр (илъэс мелуан 1,1-м щIигъу-
нущ). 

Ауэ щыхъукIи, уахэ щIэншэр хуэшэмэ-
джыпэрэ псынщIэрыкIуэу зэпозыгъэуп щIы-
фын Iэмал къэгъуэтыным, иужькIи ар къэ-
гъэIурыщIэным мыхьэнэ ин дыдэ зэриIэми 
шэч къытехьэгъуейщ. 

Я къэхутэкIэри гъэщIэгъуэнщ

ТХЫДЭ мыжыжьэм къызэрыхэщыжымкIэ, 
зыми емыщхь а зэпрыкIыпIэр (мащэ хужьри 
мащэ кIыфIри) щыIэнкIэ зэрыхъунум япэу зи 
гупсысэ хуэкIуар физикэм и къудамэ гъуэ-
зэджэу «Теорие относительности» зыфIащар 
дунейм къытезыгъэхьа Эйнштейн Альберт -
рэ зэман гуэркIэ абы дэлэжьа Розен На-
танрэщ. 

Къахутам теухуауэ а тIум 1935 гъэм щIэны-
гъэлIхэм хъыбар ирагъэщIат, дыкъэзыухъу-

реихь къэухьу кIэи пэи зимыIэмрэ абы зэ-
маныр, хуэмми псынщIэми, зэрыщекIуэ-
кIымрэ дащхьэпрызышыфын «лъэмыж» 
 гъуэзэджэу «щIыIуб нэфым и гъуэ» зыфIа-
щар къыщIэкIынкIэ зэрыхъунум хуэгъэзауэ. 

Физикэ щIэныгъэм зэригъэбелджылащи, 
уахэ щIэншэр зи «лъахэ» сыт хуэдэ къэ-
щIыгъэми адрейр зэрызыщIишэ къару 
телъы джэщ Ньютон Исаак «гравитацие» пса-
лъэр зыфIищу хигъэунэхукIауэ щытыгъар. 
АтIэ, а «зэбгъэдэшэкIэм» къигъэщI зэхъуэ-
кIыныгъэ гъуэзэджэщ дыкъэзыухъуреихь 
къэухьыр, Iушэ-нашэ ищIу, зэрыхиш-зэ ры-
риIуэнтIэкIри, дызэса зэманри, алъандэрэ 
зэры щы зэ кIэлъыхьам хуэмыдэу, кIэщIыщэ 
зэрищIри. 

Гравитацием апхуэдэ хабзэ къызэры-
декIуэкIым Iэмал имыIэу кърикIуэнкIэ хъуну-
хэм ящыщщ (астрофизикхэм къызэра-
лъытэмкIэ) мы тхыгъэм зи гугъу щытщI 
«Эйнштейнрэ Розенрэ я лъэмыжу» «щIыIуб 
нэфым и гъуэ» зыфIащар къэунэхунри. 

ИкIи, щIэныгъэлIхэм зэрытрагъэчыны-
хьымкIэ, IэмалыщIэу къахутар къэзыгъэ-
сэбэпхэм гъуэгуанэ нэхъ кIэщI дыдэр къы-
хахыфынущ, зэманымрэ ар щызэкIэлъыхьа 
пространствэмрэ щыхагъэунэхукI щIыпIи-
тIыр псынщIэу зэлъэгъэIэсынымкIэ. 

Сыт, атIэ, дызыхуэчэму къалъытэр «хьэм-
былу зэпрыпщыпIэр» джыным щIэмычэу 
яужь ит щIэныгъэлIхэм?

Псом япэрауэ, абы и инагъыр зыхуэдизыр 
къазэрыхуэмыщIэрщ. ЕтIуанэрауэ, абыхэм 
цIыху зэрыс хьэршрыкIуэ кхъухьлъатэ ибу-
тIыпщхьэн дэнэ къэна, къызэрымыкIуэ 
хьэпшып цIыкIу нэгъунэ гъунэгъу хуэбгъэ-
хъунри дзыхьщIыгъуэджэ дыдэщ, къыще-
кIуэкIыр нобэкIэ дахэ-дахэу зэрахузэхэмы-
гъэкIым къыхэкIыу…

Галактикэхэм - псынщIэ дыдэу 

АСТРОФИЗИКХЭМ мы зэманым зэрыт-
рагъэчыныхьымкIэ, вагъуэ курытым къи-
шэчым хуэдиз зи хьэлъагъ мащэ кIыфI мел-
уан бжыгъэхэр итщ дызыхиубыдэ Шыхулъа-
гъуэ галактикэм. Ахэращ «щIыIуб нэфым и 
гъуэ» жыхуаIэм хуэдэ хъункIэ хъунухэри, язы-
ныкъуэхэр зэрытпэжыжьэ щымыIэу (дауи, 
астроном пщалъэхэм етлъытмэ). 

2024 гъэм и щIышылэм, «хьэмбылу зэп-
рыпщыпIэхэм» лъыхъуэу, США-м Астро-
физикэмкIэ и Гарвард-Смитсон центрымрэ 
Германием Планк Макс и цIэр зэрихьэу ас-
трономиемкIэ щыIэ институтымрэ щы ла-
жьэхэм хъыбар зэрызэбграгъэхам тет щIыхь-
мэ, абыхэм япэ дыдэу ди галактикэм гу 
щылъатащ мащэ кIыфIхэм ящыщу нэхъ 
 тпэгъунэгъу дыдэр «щIыIуб нэфым и гъуэм» 
зэрещхьым. 

КъэщIыгъэ телъыджэр зэрытпэIэщIэр 
илъэс 1566-м къриубыдэр нэхум зэрызидз 
 гъуэгуанэкIэщ. Хьэлэмэтыр аращи, «Gaia 
BHI» зыфIаща а мащэ кIыфIым и хъуре -
ягъкIэ ди Дыгъэм ещхь вагъуэм къыще-
лъэтыхь. Езыр а вагъуэм нэхърэ 10-кIэ нэхъ 
ин къудейщ!

Дарэ зэхуэхъуа апхуэдэхэм зэрахабзэу, 
 мащэ кIыфIым адрейм и Iыхьэ гуэрхэр, 
нурыбэр къакIэригъэщэщу, къыкIэре лып-
щIыкI, езыми а зэманым рентген малъхъэ-
дис пкъыгъуэжьейхэр къызыхеутIыпщыкI. 
Ауэ, мыбдежым къыщалъэгъуар нэгъуэщIщ: 
вагъуэм зыри фIэмыкIуэдрэ езы мащэ 
кIыфIри «фыщIэхэм» ящымыщу къызэ-
рыщIэкIарщ. Апхуэдэм астрономхэр зэре-
джэр «тежеикIа мащэ кIыфIщ». Ди Шыху-
лъагъуэм абы ещхь къыщалъагъур иджы 
япэущ. 

Gaia BHI мащэ кIыфIыр ипэжыпIэкIи 
зэрыщыIэр астрономхэм нэхъри я фIэщ 
 хъуащ ди планетэм и щIыпIэ куэдым тегуэ ша 
Gemini телескопхэм къагъэлъагъуэхэми 
 щыгъуазэ зыхуащIа иужькIэ. 

КЪУМАХУЭ  Аслъэн. 

ПшыхьхэрИрагъэджэнухэр къыхах

Дэтхэнэми  хэплъэнущ

ЩIэныгъэ журналым и къыдэкIыгъуэщIэ

УФСБ-м  къет

зы лэжьыгъэшхуэ мы унэтIыныгъэмкIэ къа-
гъэлъэгъуащ Мэрзей А., Къэзанш Л., Къу-
мыщ Ю. сымэ. Химие пкъыгъуэхэр къа-
гъэсэбэпурэ псы фIейр зэрагъэкъабзэ 
щIыкIэм топсэлъыхь ахэр. 

ЩIыуэпс къудамэмкIэ тхыгъэ купщIафIэ 
ягъэхьэзыращ бгылъэ щIыпIэхэм я экологи-
емкIэ институтым и лэжьакIуэхэу ЕмкIуж 
 Маритэрэ Бэрсэдж Зоерэ. Кавказ Ищхъэрэ 
бгы лъапэхэм щыпсэу мэз дзыгъуэ цIыкIур 
(Apodemus uralensis Pallas) уз зэрыцIалэхэм 
зэрапэщIэтыр и лъым къызэригъэлъагъуэм 
елэжьащ ахэр. 

Къэбэрдей-Балъкъэрым и хьэцэпэцэхэр 
щIыналъэм зэрыщыбагъуэр удз гъэгъуахэм 
ятещIыхьауэ къэзыгъэлъагъуэ къэхутэны-
гъэ хэр ирагъэкIуэкIащ биологие щIэныгъэ-
хэмкIэ доктор, бгылъэ щIыпIэхэм я экологи-
емкIэ институтым и лэжьакIуэ Чадаевэ Вик-
ториерэ а институтым и лэжьакIуэ Цепковэ 
Неллирэ. 

Къэбэрдей-Балъкъэрым бажэм зэ рызы-
щиубгъуамрэ и бжыгъэмрэ къихутащ икIи 
абы теухуауэ  тхыгъэшхуэ игъэхьэзыращ био-
логие щIэ ныгъэхэмкIэ доктор, профессор, 
ЩIДАА-м и щIэныгъэлI секретарь нэхъыщхьэ 
Щхьэгъэ псо Сэфарбий. 

КъищынэмыщIауэ, журналым и зи чэзу 
къыдэкIыгъуэм ихуащ биологие щIэныгъэ-
хэмкIэ доктор, профессор Щхьэгъэпсо Сэ-
фарбий и Iэдакъэ къыщIэкIа «Къэбэрдей- 
Балъкъэрым и щIыпIэ яхъумэхэм ит Iэгъэ-
бэгухэмрэ къэкIыгъэхэмрэ» тхылъым теу-
хуауэ биологие щIэныгъэхэмкIэ доктор, 
бгы лъэ щIыпIэхэм я экологиемкIэ инсти-
тутым и лэжьакIуэ Чадаевэ Викторие игъэ-
хьэзыра тхыгъэр. 

Ботаник-ресурсовед, Хэкум и хъумакIуэ, 
профессор Алексеев Борис и гъащIэмрэ лэ-
жьыгъэмрэ тетхыхьащ биологие щIэныгъэ-
хэмкIэ доктор, ЩIДАА-м и щIэныгъэлI секре-
тарь нэхъыщхьэ Щхьэгъэпсо Сэфарбий. 

ЩIэныгъэм игъуэта хэщIыныгъэхэм щы-
тепсэлъыхь Iыхьэм и тхыгъэ кIуащ тхыдэ щIэ-
ныгъэхэмкIэ доктор, профессор Понэж Ас-
кэр. Абы игъэхьэзыращ ЩIДАА-м и акаде-
мик Мекъул ДжэбрэIил Хьэжбырам и къуэм и 
фэеплъ тхыгъэ. 

ФЫРЭ  Анфисэ. 

СэмэгумкIэ къыщыщIэдзауэ: Гъэунэ Анзор, 
Инжыжокъуэ Сэфарбий, Блий Iэюб, АфIэунэ 

Аслъэн, Хьэсанэ Ислъам, Волович Данил сымэ. Iэюбрэ и анэ Ингэрэ.

ЩIДАА

ИIэнущ  дяпэкIи  лъапIэныгъэ

Щхьэщытхъужыныгъэм
   зыщадзей

ГъэщIэгъуэнщ

Урыс тхыдэтх, академик, генерал-лей-
тенант Дубровин Николай адыгэхэм яху-
жиIа псалъэхэр куэд щIауэ IуэрыIуа тэ 
хъужауэ кърахьэкI. Ауэ гу лъывэдгъэ-
тэнут мы псалъэ шэрыуэхэр къызыб-
гъэдэкIыр ди лъэпкъым и ныбжьэгъуу  
зэрыщымытар, езы Дубровинми мыб-
дежым адыгэхэм иращIэр зэрахуэфа-
щэм щыхьэт техъуэн гупсысэхэр зэ-
рыщызэригъэзахуэр. ЖызыIар къэ-
гъэнауи, ди япэ итахэр зэрыщытам 
ды  хуеплъэкIыжыну зэи зэранкъым. 
Дубровиным «Шэрджэс (адыгэ) хьэл» 
зыфIища и тхыгъэм къытедгъазэурэ 
дыщIриплъэжыр аращ.

 
«Я ФIЭЩХЪУНЫГЪЭР зэрытIасхъэмрэ 

шынагъуэр къащхьэщыт зэпыту я гъащIэр 
зэрахьымрэ адыгэ хьэлым зэпэщIэуэ щэн 
гъэщIэгъуэнхэр къригъэщтащ. УнафэщI 
хэха зыщхьэщымыт лъэпкъым щыщ дэт-
хэнэ нэрыбгэри и щхьэмрэ жылагъуэмрэ 
елIалIэу, пщIэ зиIэ цIыхухэм якIэлъыкIуэу, 
и Iуэху дигъэкIын папщIэ псалъэм и къа-
рур къигъэщхьэпэущ зэрыпсэур. Апхуэ дэ 
зэхэтыкIэм уи гур илъу, уи гупсысэр жа-
ну щегъэт, зэпыу имыIэу Iэпкълъэп къыр 
зэрызыгъэкI лэжьыгъэхэм пкъыр бжьы-
фIэ, лантIэ, къарууфIэ ящI. Адыгэхэм губ-
зыгъагъэрэ дахагъкIэ Тхьэр къахуэупсащ, 
ауэ псэм и къарур абыхэм зэрыщыту бийм 
зэраныгъэ ещIылIэнымрэ зэуэнымрэ тра-
гъэкIуадэ. Хэкум къытеуа зэрыпхъуа-
кIуэхэм япэщIэту яукIа е уIэгъэ хъуа цIыху 
зэрымыс унагъуэм шэрджэсхэм пщIэ хуа-
щIыркъым.

Хахуагъыр зи лъым хэт, зэрысабийрэ 
шынагъуэм пэщIэту еса адыгэхэм егъэле-
яуэ я щхьэ щытхъужыным зыщадзей. За-
уэм хэту зэрихьа лIыгъэм шэрджэсыр зэи 
тепсэлъыхьыркъым. ЕмыкIуу къелъытэри, 
и ехъулIэныгъэхэр зэи игъэIуркъым. Нэхъ 
хъыжьэ дыдэхэр егъэлеяуэ нэмысыфIэщ: 
хуэму мэпсалъэ, я лIыгъэмкIэ загъэщIа-
гъуэркъым, тэджу хэти ягъэтIысыну хьэ-
зыр хэщ, къедауэм пэпсэлъэжхэркъым. 
Ауэ нэрылъагъуу я пщIэр зыгъэпудым 
зыуи замыщIу, къэмыгубжьу, мыкIий-мы-
гуоууэ, напIэзыпIэм IэщэкIэ зрагъэцIыхуж.

ЦIыхушхуэхэм я ехъулIэныгъэхэр адыгэ-
хэм щагъэлъапIэ хабзэр ахэр дунейм 
ехыжа нэужькIэщ. Ауэ жаIэж пасэ зэма-
ным псэуа лIыхъужь Бгъэжьнокъуэ Бэчыр 
жыхуаIэм апхуэдэпщIэ псэууэ къылъы-
сауэ. Абы и ныбжьыр фIыуэ хэкIуэтат и 
 къуэхэм джэгуакIуэхэр къраджэу я адэм и 
гъащIэм теухуа уэрэд щрагъэусам. Дадэм 
ар къыщищIам, уэрэдыр зэхалъхьакIэт. 
Арати, и къуэхэмрэ джэгуакIуэмрэ къри-
джэри, ирагъэдэIуэну лъэIуащ. Езым лIы-
гъэкIэ къыпеуэу щыта нэрыбгэ гуэр зыгъэ-
пуд псалъэ уэрэдым хэту щызэхихым, а 
псалъэхэр хригъэдзыжауэ щытащ. Нэмыс-
рат пасэ зэманым адыгэхэм зы цIыхур ад-
рейм ефIэкIыу къащызыгъэхъур. 

Сытри и гум хыхьэу зэрыщытым къы-
хэкIыу, адыгэр псынщIэу щIэм дехьэх, 
а уэ апхуэдэ дыдэу псынщIэуи зыкъе-
щIэж. И лъэпкъэгъухэм гуапэу ядокIуэкI, 
нэхъыжьхэм пщIэ яхуещI, игу имылъ 
жиIэркъым, зэгупсысыр къехьэкI-нехьэкI 
хэмыту хуиту къепсэлъ. Урысхэм щабгъэ-
дэткIэ, ар сыт щыгъуи бзаджэщ, гущIы-
Iэщ, къилъын хьэзырщ. Укъигъэгугъэу 
укъигъэпцIэжыныр зыуи къыщыхъур-
къым. Шынэр зэуэ и гум зэпхедз, ауэ 
псынщIэу игу къохьэжри, сыт хуэдизу и 
псэм темышыныхьми, а зытета дыдэм 
къы зэрымыкIуэу ерыщу тоувэж. Адыгэр 
къыфIэмыIуэхуххэу джэгум къыхокIри, 
лъыгъажэм хохьэ, нэмэзым токIри, хъун-
щIэтеуэ макIуэ, псапэ щIэныр зэраны-
гъэм хуегъэкIуэж. ФIэщхъуныгъэр абы и 
щIэгъэкъуэн закъуэщ, ауэ и хэкуэгъухэм 
 къалъагъункIэ щымышынэм деж, диным 
къыхуигъэув къалэнхэми хабзэхэми тын-
шу йобакъуэ. А хьэлыр зауэм щыхэтым де-
жи дыболъагъу. И ныбжьэгъу гупым яхэту 
щызауэкIэ, адыгэр егъэлеяуэ хахуэщ 
икIи къызэрымыкIуэу псэемыблэжщ: абы 
фIыуэ ещIэ и лIыгъэр псоми зэралъагъу-
ри, и хахуагъым псори зэрытепсэлъыхьы-
нури. Ауэ и закъуэу, зыми къимы-
лъагъуу  хъунщIэтеуэ ежьэмэ, ар лIыгъэ 
гъэщIэрэщIа зэрихьэн Iуэху хэмыту, иукIы-
нуIамэ, зэрыхъукIэ нэхъ псынщIэу еукI, 
зыхуейр зыIэрегъэхьэри, кърамыхужьэ 
щIыкIэ зэрыщIэпхъуэжыным хуопIащIэ.

Шэрджэсыр сыт щыгъуи ахъшэм хуэ -
нэп сейщ. Мылъкум папщIэ абы цIыху 
иукIыфынущ, къигъэгугъами епцIы жы-
фынущ, ауэ къыIэрыхьа ахъшэр зэримы-
гъэзэхуэххэу, асыхьэтым япэу къыхуэзэм 
иритыну хьэзырщ. Зэпымыууэ урысхэм 
зэрезауэм хуэдэу, быдапIэхэм дэс зауэлI-
хэм сыт щыгъуи Iэщ яхуэзышэ сондэджэр-

«Библиотекэ» псалъэр алыджыбзэм къыхэкIащ. 
«Биб лио» жиIэмэ – «тхылъ», «тека»-м - «хъумапIэ» жи-
Iэу къокI. Компьютерхэмрэ интернетымрэ къе жьэ н 
ипэ, щIэныгъэр зэрызэIэпыпхыу, щIэблэм я гуп сысэм 
зырызрагъэужьу щыIар тхылъырщ. Тхыбзэр къы-
зэрыунэхуу, цIыхухэм щIэныгъэр зыхалъхьэу, зэхуа-
хьэсу, нэгъуэщIхэми ядэгуашэу щIадзащ. 

ЯПЭ библиотекэхэр Пасэрей Мысырым къыщежьащ. 
Абыхэм еджэрт «гъащIэ унэкIэ» е «къалэм унэкIэ». Библи-
отекэхэр яухуэрт быдапIэхэм къегъэщIылIауэ. Фирхьэун-
хэм мыхьэнэшхуэ иратырт щIэныгъэ зэгъэгъуэтыным. 
Рамзес II-м и быдапIэм и щIыхьэпIэхэм ящыщ зыр къы-
щатIэщIыжым археологхэм къыщIагъэщащ абы тетха 
псалъэхэр: «Псэм и хущхъуэ». ЦIыху гъащIэр тхылъхэмрэ 
библиотекэхэмрэ епхауэ къогъуэгурыкIуэ. Пасэрей Мы-
сырым щыпсэуахэм тхылъыр цIыхум и узыншагъэмкIэ 
сэбэпу, хущхъуэ папщIэу псэм уреIэзэ хъууэ къалъытэрт.

XIX лIэщIыгъуэм Ассирие къэралыгъуэм, Ниневиер 
къыщатIэщIыжу, Тигр псым и Iуфэм археологхэм къыща-
гъуэтауэ щытащ дамыгъэхэмкIэ гъэпса библиотекэр, па-
щтыхь Ашшурбанипал иригъэухуауэ щытар. Абы зэреджэу 
щытар «Ущиехэмрэ чэнджэщхэмрэ я унэщ». Библио-
текэм щызэхуэхьэсат пащтыхьым и унафэкIэ къулейхэм-
рэ еджахэмрэ я унэхэм, тхьэелъэIупIэхэм къыщIаха ятIэ 
таблицэхэр. Ахэр илъэс 20-м нэблагъэкIэ Лондон му-
зейм щIэлъащ. ЩIэныгъэлIхэм ятIэ таблицэхэм тет дамы-
гъэхэм къарыкIхэр къахута нэужь, къалъытащ а зэхуэхьэ-
сахэр ятIэ тхылъ библиотекэ псо хъуну. Таблицэхэр я инагъ-
кIи IувагъкIи зэхуэдизт. ЯтIэ тхылъхэм тыншу къызэрыб-
гъуэтын каталоги хуащIащ. ГъэщIэгъуэнт, библиотекэм 
щIэлъ апхуэдэ тхылъхэр зытеухуакIэ зэрызэщхьэща-
гъэкIари. Абы щахъумэрт тхыдэм, астрономием, матема-
тикэм, медицинэм теухуахэр. Библиотекэм щIалъхьа ятIэ 
тхылъ мин 30-м щIигъум дэтхэнэми тегъэуат «Ашшурба-
нипал и быдапIэ, Ассирием и пащтыхь» жиIэу зытет мы-
хъурыр.

Пасэрей Алыджым щIэныгъэлIхэмрэ философхэмрэ 
щыкуэдт. Абы школхэмрэ академиехэмрэ къыщызэIуа-
хырт, библиотекэхэри хащIыхьыжырт. Уней библиотекэхэм 
я нэхъ ин дыдэт пасэрей алыдж гупсысакIуэ, щIэны-
гъэлI Аристотель и тхылъ хъумапIэр. Ликэм, Афинхэм 
я Iэхэлъахэм щыIэ библиотекэм философыр лекцэхэм 
къы щеджэрт. Абы щызэхуэхьэсат тхылъ мин пщIы бжы-
гъэхэр. Аристотель дунейм ехыжа нэужь, и библиотекэр 
«Мусейон» храмым хагъэхьэжащ. 

Гееркуланум къыщакъутам къагъуэтауэ щытащ усакIуэ, 
философ Филодем и библиотекэр. Абы тхылъымпIэ тхауэ  
1860-рэ щIэлът. Мысырым и щэнхабзэ центрыр Алек-
сандриет. Абы щытетт Птолемей и лIакъуэр. Ди эрэм 
ипэкIэ 3-нэ лIэщIыгъуэм Птолемей игу ирилъхьауэ щы-
тащ Мысырыр гъуазджэмрэ щэнхабзэмрэ я центр ищIы-
ну. Абы щыгъуэ «Мусейон» иригъэухуауэ щытащ, афинн-
хэм яйм ещхьу. Ар щеджэ, щыпсэу пэшхэр зыхэт универ-
ситетышхуэт. Обсерваторэ, жыг хадэ, зоопарк, ащтым 
(папирус) тхылъымпIэхэр щахъумэ библиотекэшхуэ хэ-
тыжт. Птолемей II Александрийскэ библиотекэм нэхъ-
ри зригъэубгъуащ, дуней псом щызэхуахьэс тхыгъэхэр 
щахъу мэу. Птолемей III унафэ къыдигъэкIауэ щытащ, 
кхъухь тедзапIэм къытехьэхэм тхылъ яIыгъмэ, ар ятын е 
ящэн  хуейуэ. Ахэр библиотекэм щIалъхьэрти, тращIыкIа 
ко пиехэр  тхылъыр зейм иратырт. Библиотекэм и фон-
дым хэтт бзэ зэхуэмыдэхэмкIэ тхыгъэхэр зэрыт тхылъым-
пIэ мин 700-800. Ди эрэм ипэкIэ 47 гъэм библиотекэм и 
щIэ лъэныкъуэр мафIэм исауэ щытащ. Къэнар чыристан-
хэмрэ мажусий диным тетхэмрэ (язычники) щызэпэщIэу-
вам зэхакъутащ. 

Александрие библиотекэм ехьэехуэрт Пергам библио-
текэри. Ар ди эрэм ипэкIэ 2-нэ лIэщIыгъуэм яухуауэ щы-
тащ, ащтым тхылъымпIэм ит тхыгъэ мин 200-м нэблагъэ  
щIэлът. Библиотекэм щыкуэдт медицинэм ехьэлIа тхы -
гъэхэр. Езы Пергамыр медицинэм и центру къалъытэрт. 
Ди эрэм ипэкIэ 43 гъэм Пергам библиотекэм щIэлъ 
тхылъхэр Александрием щIалъхьэжауэ щытащ. Ди зэ-
маным Пергам Тыркум и щIыналъэм щыIэщ. Библио-
текэ зэхэкъутар зыплъыхьакIуэхэм ирагъэлъагъу пасэрей 
щIыпIэхэм хабжэ.

Япэ урым библиотекэр алыджхэм яйм и щIыкIэм те-
ту яухуауэ щытащ. Нэхъ иужькIэ, Урымым библиотекэхэр 
щрагъэухуащ Август, Тиберие, Траян пащтыхьхэм. 

1073 гъэм Мудрый Ярослав Киев япэу библиотекэ щри-
гъэухуащ. Ар щыIэт Софийскэ быдапIэм и деж. Библио-
текэм щахъумэрт къэрал дэфтэрхэри, Евангелиери, нэ-
гъуэщI тхыгъэ куэди. Библиотекэм тхыгъэу щIэлът том 500 
хуэдиз. Ар щызэхэкъутауэ щыта зэманыр зэхагъэкIыфа-
къым. Языныкъуэ щIэныгъэлIхэм хуагъэфащэ 1124 гъэм 
къэхъуа мафIэсышхуэм хисхьауэ, нэгъуэщIхэми къалъы-
тэ 1240 гъэм, монголхэм я Хъан Батый и дзэр Киев щи-
хьам, зэхакъутауэ.

Нэхъ фонд гъэщIэгъуэн дыдэ зиIахэм хабжэ урыс па-
щтыхь Грозный Иван иIа библиотекэр. ЦIыхубэр екIуалIэ 
хъууэ Урысейм япэу библиотекэ щаухуар Санкт-Петер-
бургщ. Ар 1795 гъэм къызэIуахауэ щытащ. Абы цIыхубэр 
кIуэ ну хуит ящIырт тхьэмахуэм къриубыдэу махуищкIэ. 
Библиотекэ нэхъ ин дыдэхэм ящыщщ Москва щыIэ Уры-
сей къэрал библиотекэр (1992 гъэ пщIондэ Ленинскэ биб-
лиотекэу щытащ). Абы щахъумэ тхылъ мелуан 40-м нэб-
лагъэ. 

Ди зэманым библиотекэхэм я фондхэм хабжэ хъуащ  
микрофильмхэр, аудио тхыгъэхэр, видеохэр. ЩыIэщ къэ-
рал, щIыналъэ, уней, щIэныгъэ, школ библиотекэхэр, нэ-
гъуэщIхэри. ЩыIэщ щхьэхуэу тхыдэм, медицинэм, техни-
кэм, мэкъумэшым, егъэджэныгъэм, художественнэ тхы-
гъэхэм яхуэгъэпса библиотекэхэр.

ГУГЪУЭТ Заремэ. 

хэм шэрджэсхэр пщIэкIэ гъуэгугъэлъа-
гъуэ яхуохъу.

Адыгэр быдэу жозыгъэIэн щапхъэхэр 
закъуэтIакъуэххэщ. Япэ къэсым зыхуейр 
и жьэм къызэрыжьэдэкIыу е щIагъыбзэ-
кIэ къызэрыбгуригъаIуэу ептыныр хабзэ 
щыхъуа лъэпкъым быдэу ущыщыт хъуну-
къым. Абы и цейм, щIакIуэм, шым е нэ-
гъуэщI и хьэпшып гуэрым узэрыщытхъуу, 
къуитынущ. А хьэлэлагъым адыгэ гъащIэм 
мэхьэнэшхуэ щиIэщ, сыт щхьэкIэ жыпIэмэ, 
зыри зыбгъэдэмылъ тхьэмыщкIэр, тыгъэ 
защIэу асыхьэтым шыи, Iэщи, щыгъыни 
зыIэригъэхьэу, зауэм е ерыскъы хэхыпIэ 
яхуэхъуа хъунщIэтеуэм хыхьэфынущ. Зы-
щIэлъэIуар кърамытыпэми, абы зыхуейр 
илъэс-илъэситIкIэ хьэхуу къищтэфынущ, 
шыр зыщIыпIэ укIуэу укърикIуэжын па-
пщIэ къеIыпхынумэ, зыми «хьэуэ» къыб-
жиIэнукъым, лъэIуакIуэм мылъку зэри-
гъэпэщмэ, нэхъыбэж къызэрыритыжы-
нум езытым шэч къытрихьэркъым. Зы 
лъэныкъуэкIэ уеплъмэ, адыгэм и мылъ-
кур  икъузыркъым, ауэ зэдауэ хэхуэрэ и 
пщIэр ягъэпуду къыфIэщIмэ, абы зы шкIэ 
закъуэ фIэкIа фIамыдыгъуами, и жагъуэ-
гъум текIуэн къудей щхьэкIэ, и ныкъуэ-
къуэгъум судкIэ илъэс тIощIкIэ едэуэфы-
нущ. Зыгуэр къызэрыпIэщIигъэкIын нэп-
сеягъэрэ «мыбы хьэпшыпыр езым зэрейр 
къыгурыIуэжу пIэрэ» жозыгъэIэ хьэлэ-
лагърэ зы нэрыбгэм и хьэлым гъэщIэгъуэ-
ну щызэхозагъэ. ЦIыху псынщIэу къып-
фIэщI щхьэкIэ, адыгэм фIагъ куэду зэте-
пщIыкI хьэл щыпкъэ дыболъагъу, къи-
мыкIуэту зы тетым тетщ, къызэрымыкIуэуи 
тэмакъ кIыхьщ. Иужьрей хьэлыр щIалэр 
нэхъ зыгъэлъапIэ щэну къалъытэ. Къа-
фIэмыIуэхуу узыр зэрашэчымкIэ ахэр тын-
шу европэ щIалэхэм къахыбоцIыхукIыф. 
Европэм къикIар адыгэм хуэдэ дыдэу ха-
хуэнкIи мэхъу, ауэ бэшэчагъкIэ абы зэи 
лъэщIыхьэнукъым.

Хэкур псэемыблэжу фIыуэ зылъагъу 
адыгэм и лъэпкъым фIы къызэрыпэплъэм 
шэч закъуи къытрихьэркъым. Щэнхабзэ 
укъуэдиям щIамыпIыкIа цIыхур къыща-
лъхуа щIыпIэм псэкIэ епхауэ къонэ, ду-
нейм щызекIуэ хабзэхэм я нэхъыфIыр 
езым и лъэпкъым къигъэщIахэрауэ къе-
лъытэ, къыщыхъуа къуакIэбгыкIэм пэIэщIэ 
пщIымэ, игу хощI. Нэху зэрыщу ежьэжын 
хьэзыру, жылэм зыхахуа нэрыбгэр, яукIын 
шынагъуэр къызэрыщхьэщытым хуэдэу, 
жэщ зыбжанэкIэ и къуажэм пэгъунэгъу, и 
щIалэгъуэр щигъэкIуа губгъуэжьым щэхуу 
игъэзэжу щис къохъу.

Жылагъуэ хуитым къыщыхъуа адыгэм и 
хэкур фIэинщ: абы елъагъу ар зэрыщхьэ-
хуитыр, езым ейм ещхь адрей щIына-
лъэхэм фIыкIэ зэрадекIуэкIыр, абы игу-
ри хегъа хъуэ, и щхьэри лъагэу ирегъэ-
лъагъуж. Хамэ лъэныкъуэм къикIа псо-
ри адыгэм Iумпэм ещI, езым и пщIэр 
щы лъагэ, и гъащIэм мыхьэнэ пыухыкIа 
 къезыт и Хэкур фIыуэ елъагъу.

«Дэнэ ущыщ?» жыIи шэрджэсым 
еупщIи, зы хэку абрагъуэ гуэрым щыщ 
пщы-уэркъ фIэкIа умыщIэну, «сышап-
сыгъщ», е «сыбеслъэнейщ» къыбжиIэ-
нущ. И щхьэм хуищIыж пщIэм адыгэр 
къызыфIигъэщIыжащ, хъийм икIа хуи-
тыныгъэми декIуэкIыгъуей, зызымыщIэж, 
егъэлеяуэ пагэ щIэхъукIащ».

 Зыгъэхьэзырар
ЧЭРИМ Марианнэщ. 

Урысей ФССП-м и управ-
ленэу КъБР-м щыIэм 
2025 гъэм и япэ мази-
хым кърикIуахэр къы-
щызэщIакъуэжри адэкIэ 
къа пэщыт къалэнхэр ща-
убзыхуащ. Республикэм 
и суд пристав нэхъыщхьэ 
Ба  уаев Ахъмэт къыхигъэ-
щащ я лэжьыгъэм зэ-

Тезырхэр егъэп шы-
ны  нымкIэ федеральнэ 
къулы къум иригъэжьащ 
«Готовь как спецназ» уры-
сейпсо акцэр, уголов-
нэ-гъэзэщIакIуэ IэнатIэм  
и къудамэ хэхахэр къы-
зэрызэрагъэпэщрэ илъэс 
35-рэ зэрырикъум  хуэщIа-
уэ.

АБЫ кърикIуа хэм япкъ 
иткIэ зэхагъэу вэ нущ къэ-
рал псом щызэхуахьэса-
хэр зэрыт ерыскъы  гъэхьэ-
зы рыкIэхэм я тхы лъыр. 
А шхынхэр спец назхэм 
унэм  и закъуэкъым щагъэ-
хьэзырыр, атIэ къулыкъу 
щрахьэкI губгъуэми ща-
пщэфI. 

 Къэбэрдей-Балъкъэрым 
къыбгъэдэкIыу тхылъым 
ихуэ нущ Урысей  ФСИН-м и 
управленэу КъБР-м щы Iэм 
и «Вулкан» къудамэ хэхам 
и лэжьакIуэхэм ягъэ хьэ-
зы рар. Ахэр егугъуащ лы-
цIыкIулыбжьэ, пIастэ щIы-
гъуу гъэхьэзырыным. Шхы-
ныгъуэ цIэрыIуэр яп щэ-
фIын папщIэ цIыхухъухэр 
Джылы-Су щIыпIэм кIуащ  
нарзан хужь къахьыну. Ар 
пщэфIэным фIы дыдэу 
къы щагъэсэбэп. 

Къыхэдгъэщынщи, «Гото-
вь как спецназ» жы хуиIэр 
Урысей ФСИН-м щызэхалъ-
хьэ етIуанэ тхылъщ. Япэр 
2020 гъэм къыдэкIащ. Къэ-
бэрдей-Балъкъэр Республи-
кэм щыIэ УФСИН-м  и лэжьа-
кIуэхэм къабгъэдэкIыу абы 
ихуат «шашлык по-кавказ-
ски» жыхуиIэр.

БАХЪСЭН Ланэ.

Мы зэманым ягу къа-
гъэкIыж илъэс 50 ипэкIэ, 
1975 гъэм бадзэуэгъуэм  
и 17-м СССР-м и «Союз-
19» , США-м и «Аполлон» 
кос мос кхъухьхэмрэ хьэр-
шым зыщызэпащIауэ зэры-
щытар. Абы щыгъуэм ар тех-
никэ и лъэныкъуэкIэ ехъу-
лIэныгъэшхуэт. Ауэ ар зыми 
щыщтэкъым, иIэ политикэ 
мы хьэнэм елъытауэ. ЩIы 
хъурейр зэщIэзыубыда ткIи-
ягъыр къэщабэрт. ЗэпэщIэт 
къэралышхуитIым зэращIы-
лIакIэт ПРО-мрэ стратегие 
Iэщэхэр гъэмэщIэнымрэ яте-
у хуа зэгурыIуэныгъэу тIу.  Мы 
Iуэхури а лъэныкъуэмкIэ яча 
лъэбакъуэт. НэщэнэфIуи 
уват Эльбэ и щыгу жыжьэм 
хуэзэу кхъухьхэм зэрызызэ-
пащIари: 1944 гъэм етIуанэ 
фронтыр къызэIуаха иужь 
совет, американ зауэлIхэр 
а псым и Iуфэм IэплIэ 
щызэхуащIат. Иджы абы 
къытригъэзэж хуэ дэт.

Фигу къэдгъэкIыжынщи,  
1970 гъэхэм я пэщIэдзэм 
Со вет Союзымрэ Амери-
кэм и Штат Зэгуэтхэмрэ 
щIы  ми, псыми, хьэрш-
ми щызэпеуэрт. Космосыр 
къэгъэIурыщIэным и Iэна-
тIэм СССР-м япэ щитурэ 
екIуэкIат, ауэ США-м цIыхур 
Мазэм игъэкIуа иужь ди 
къэ ралым а ефIэкIыны-
гъэр фIэкIуэдат. Ди ныкъуэ-
къуэгъухэм бжьыпэр ща-
убыда IэнатIэхэр щыIэт. 
Арщ хьэкIэ американхэм 
цIыху ягъэлъэта Мазэм? А 
упщIэм и жэуапыр къахуэ-
гъуэтыркъым нобэр къыз-
дэсым. ТегъэщIапIэ ящIри 
ди гъунэгъум ягъэкIуа «Са-
турн-5» кхъухьым цIыхур 
Мазэм ихьу къихьыжын 
а зэманым хузэфIэкIыну 
зэрыщымытарщ. Абы дуней 

псом щытепсэлъыхьу хуе-
жьат. А псори Iэзагъышхуэ 
хэлъу ягъэува гъэлъэгъуэ-
ныгъэу щымытауэ пIэрэ? 
США-м пцIыр сэтей къэзы-
щIыну тхылъ къыщыдагъэ-
кIыну загъэхьэзырырт. Ар 
зи IэдакъэщIэкIхэм а му-
радым тезышыну гуэр 
 къагупсысын хуейт. Арауэ 
жаIэ я кхъухьхэм хьэршым 
зыщызэпащIэным теухуа 
жэрдэм къыхалъхьэну аме-
риканхэр езыхулIар. Ауэ ар 
нэгъуэщI псалъэмакъщ.

МыдэкIэ къэдгъэзэжын-
щи, «Союзымрэ» «Аполло-
нымрэ» зызэпащIэныр тех-
но логие и лъэныкъуэкIэ 
егъэ леяуэ гугъут. Япэрауэ, а 
кхъухьитIыр зэхуэдэтэкъым, 
я пкъыгъуэ нэхъыщхьэхэри 
зэмыщхьт. ЕтIуанэрауэ,  мы 
Iуэхур жэуаплыныгъэ  ин 
дыдэ зыпылът - зым и щы-
уагъэм псори къызэпиу-
ды нут. Ауэ лъэныкъуитI-
ри я къалэнхэм дэгъуэу пэ-
лъэщащ икIи бадзэуэгъуэм 
и 17-м Москва зэма нымкIэ 
сыхьэт 19-рэ дакъикъитIым 
кхъухьитIыр зэпыхьащ. Ар-
гуэру сыхьэти 3 дэкIри, уэгу 
жыжьэм я Iэ хэр щызэрыу-
быдащ «Союз -19»-мрэ «Апо л-
лон»-м я унафэщIхэу Лео-
нов Алексейрэ Стасффорд 
Томасрэ, адрей я гъусэхэ-
ми. Шэджагъуашхэ зэда-
щIащ, зэгъусэу гъэунэхуны-
гъэ зыбжанэ ирагъэкIуэ-
кIащ.

Дунейм къыщыдэкI га-

зетхэм я япэ напэкIуэцIхэм 
къыт радзэрт СССР-мрэ 
США-мрэ зэгъусэу зэда-
ча лъэбакъуэм теухуа тхы-
гъэхэр, телевиденэми, ра-
диоми Iуэхуу яIэр арат. Ауэ 
абы къэралитIым я зэ  ныб-
жьэ гъугъэр зэфIигъэува-
къым  - абыхэм я зэхуакум  
лъэ пощхьэпо куэдыIуэ дэ лът.  
Уеблэмэ, ткIиягъыр  къэ-
гъэщэбэным теухуа по  ли-
тикэр къигъэсэбэпурэ, Ва-
шингтон зригъэужьащ хьэр-
шыр къэгъэIурыщIэным 
хуэ у нэтIа технологиехэм.  
Иджы американхэм ягъэ-
лъа тэ спутникэм я нэхъы-
бэм мыхьэнэ тIуащIэ яIэт  - 
зы лъэныкъуэр зауэ  Iуэху-
хэм  яхуэгъэзауэ: США-м и 
ракетэхэр Совет Союзым 
и щIыналъэхэм нэхъ къы-
тегъэп са хъуащ. ЖыIэн 
х уейщ ди къэралми арды-
дэр зэ рищIар. АрщхьэкIэ  
Москваи Вашингтони жа-
Iащ кхъухьитIым зэ ры зэ-
па щIам кърикIуахэмкIэ 
арэ  зыуэ, абы къы хэкIыуи 
къыпхуэлъытэну къым хэт 
фейдэ нэхъыбэ къыхихыфа-
ми, къыкIэ  рыхуа ми. Ар езы-
ри лъэужьыншэ хъуа къым: 
абы щыгъуэм зыщIадза  
Iуэ хум щыпащащ «Мир - 
 Шаттл» проектыр зэгъусэу 
ща гъэзащIэм, мы зэма-
ным къащыхуощхьэпэ зэ-
дагъэлажьэ Къэрал зэхуаку 
космос станцым (МКС).

МАХЪШОКЪУЭ 
Мухьэмэд.

рыпэлъэщыр. Илъэсыр 
къызэрихьэрэ сом мелард 
1,9-рэ ирагъэпшына щ, 20 24 
гъэм и апхуэдэ лъэхъэнэм 
ебгъапщэмэ, ар сом ме-
лард 0,4-кIэ нэхъыбэщ.

ГУЛЪЫТЭ хэха хуащIащ 
ба лигъ мыхъуахэм я хуиты-
ныгъэхэр зэфIэгъэувэжы-

ным. Хэгъэзыхьа Iэмалхэм я 
фIыгъэкIэ, ахэр зыхуей хуэ-
гъэзэным хуаутIыпщащ сом 
мелуан 265-рэ, илъэс кIуам 
и япэ мазихым еплъытмэ, 
процент 17-кIэ нэхъыбэ. 

Мазихым къриубыдэу 
 къулыкъум и лэжьакIуэхэм 
административнэ жэуапым 
ира шэлIащ хабзэр уэим зы-

щIа цIыху мини 5-м щIигъу, 
уголовнэ жэуапым – 170-рэ, 
абыхэм ящыщу 155-м али-
ментхэр тыным зыпыIуа-
дзырт.

ЗэIущIэм щытепсэлъы-
хьащ судхэм я лэжьыгъэр  
ягъэува пщалъэм иту екIуэ-
кIыныр къызэгъэ пэщы-
ным.  Къапщтэмэ, суд прис-
тавхэм шынагъуэншагъэр 
къыщызэрагъэпэщащ суд 
зэIущIэхэу мини 10-м щIи-
гъум, хуит ямыщIхэр щIахьэ-
нухэта мин 3,5-м  щIигъу ар 
кърагъэхъулIакъым. Къы-
зэрымыкIуэ щытыкIэхэр 
 къагъэхъуакъым. 

Управленэм и къуда-
мэхэмрэ IэнатIэхэмрэ я уна-
фэщIхэм утыку кърахьащ 
я лэжьыгъэм и унэтIыны-
гъэ дэтхэнэми кърикIуа-
хэр, зыхунэсахэмрэ гугъу-
ехь  зы пыщIахэмрэ трагъа-          
щIэу. 

ЗэIущIэм и кIэухым яу-
бзыхуащ КъБР-м щыIэ 
 УФССП-м и лэжьыгъэр 
егъэ фIэкIуэным хуэунэтIа 
Iуэхухэр, 2025 гъэм и етIуа-
нэ мазихым къапэщытхэр, 

УЭРДОКЪУЭ Женя.

Данэ щэкIыр къыщыунэхуар ди эрэм ипэкIэ 3630 гъэ-
рауэ  къалъытэ. Абы щыгъуэ Китайм щагъэхъуу зрагъэ-
сауэ щытащ тутей тхьэмпэкIэ ягъашхэ шылэхьэпIацIэр. 
Абы щыхьэт техъуэу жаIэ Китайм къыщагъуэтыжауэ 
щыта данэ щэкIхэр.

Хэбгъэзыхьмэ, данэ щэ кIым ипэжкIэ Китайм къыщагъуэтат  
данэ Iуданэхэр.

Ди эрэм ипэкIэ 475-221 лIэ щIыгъуэхэм данэр Китайм 
щы зэлъащIысауэ щытащ, къулейхэм нэмыщI, къы зэ ры-
гуэкI хэми зэрахьэ хъуащ . Щыгъыным нэмыщI, абы къы-
хащIыкIырт макъа мэ Iэмэпсымэхэм, шабзэм  траукъуэдие, 
къун тхым пащIэ кIапсэхэр, уеблэмэ тхы лъымпIэ нэгъунэ. 
ЛъапIагъкIэ данэр дыщэм пэгъунэ гъут.

Данэ зэращIым и щэхур Китайм зэман кIыхькIэ щабзыщIащ. 
Къэ ралым и гъунап къэм шылэхьэпIацIэм и щы гъыныхьыр, 
хьэн дырабгъуэр е джэдыкIэр изышыну иужь ихьэм и судыр 
укI кIэ ящIэ нут – апхуэдэ хабзэ щыIэт.

552 гъэм Византием и пащтыхь Юстиниан 552 гъэм къэ -
ралыгъуэм дыхьа монаххэм я деж шылэхьэпIацIэм и джэ-
дыкIэхэр къыщищэхуащ икIи унафэ ищIащ хьэндырабгъуэ 
зехуэным иужь икIэщIыпIэкIэ ихьэн хуейуэ.

Ауэрэ шылэхьэпIацIэ щы зэрахуэ хъуащ Азие ЦIыкIум, 
Аф рикэ Ищхъэрэм, Испанием, Сицилием. VI лIэщIы гъуэм 
къэжэрхэм зрагъэсащ данэ ящIу.

Данэ къыщIэгъэкIыныр егъэ леяуэ гугъут. Зы хьэндыра-
бгъуэм и шылащхьэр (коконыр) Iуданэу 300-м щегъэжьауэ 
1500-м нэблагъэу зэхэлъщ.

ЩэкIыр зэтеж ещI ар къы зыхэщIыкIа Iуданэм белок  зэмы-
лIэужьыгъуэхэр, ап хуэ  дэуи шылэхьэпIацIэ  щы гъыныхьым и 
Iупс з э ры  хэлъым. И дахагъэ къы зэ рымыкIуэм нэмыщI, да-
нэр икIи егъэлеяуэ быдэщ. И бы дагъым щхьэкIэ данэ Iуда-
нэр иджырей медицинэм къыщагъэсэбэп регенера цэ кIэ 
зэ джэ Iуэхугъуэм. Да нэм серицин хэлъщ. Абы и сэбэпкIэ, 
щэкIым хъунрэ нэ гъуэщI хьэпIацIэхэмрэ гъу нэ гъу хуэхъу-
нукъым. Да нэм  хэлъщ аминокислота лIэу  жьыгъуэу 18. Ар 
сэбэп мэхъу цIыхум и лъыр тэмэму зекIуэнымкIэ. ЩэкIым 
хэлъ протеинхэм ящыщ зыр, фибрионкIэ зэджэр, цIыхум и 
щIыфэр зэлъэныр къызэтегъэувыIэнымкIэ сэбэпщ. Да нэ Iу-
данэхэр нэхъ махэ зыщIыфыр нэхурщ. Сыхьэт 200 хуэдиз-
кIэ дыгъэ гуащIэр къытепсэмэ, щэкIыр хуэдитI кIэ нэхъ ма-
хэ хъунущ.

Ди зэманым щэкI про мыш ленностым нэмыщI, данэр 
къыщагъэсэбэп техникэми авиацэми. Псалъэм папщIэ, абы 
къыхащIыкI парашютхэр, фильтр зэмылIэужьыгъуэ хэр.

1652 гъэм Урысейм тутей жыгхэр куэду щащIэну иужь 
ихьауэ щытащ. Жыг мин 15-м нэблагъэ щыхасащ Измай-
ловкэ къуажэм. Щыгъыныхьхэр гъэшхэнымкIэ зыхуэныкъуэ  
жыгхэр щIагъуэу къэкIыртэкъым, заужьыртэкъым. Данэ 
къы щIэгъэкIын гупсысэр пIалъэ кIэ къагъэнауэ щытащ. 
ЩэкI лъапIэр ди къэралым къыщыщIагъэкIыу щIадзащ 
Пётр I и тетыгъуэм. 

НАФIЭДЗ Данэ.

Данэм и фIагъыр

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), 
Елмэс  ФатIимэ (2, 4-нэ нап.) .

КомпьютеркIэ газетым и теп-
лъэр ящIащ Дол Маринэ, Мэл-
ба хъуэ Анжелэ.

Сурэтхэм елэ жьар Бицу Жан-
нэщ.

Фызэрыщыдгъэгъуэзащи, Урысей Феде-
рацэм футболымкIэ и етIуанэ лигэм и «Б» 
дивизионым и Япэ гупым мы гъэм щекIуэкI 
зэхьэзэхуэр тхьэмахуищкIэ зэпагъэуащ. А 
зэманым къриубыдэу командэхэм мащIэу 
загъэпсэхуауэ, ды зыхуэкIуэ щэбэтым 
щIэзыдзэжыну зэпеуэм зыхуагъэхьэзыр.

 
МЫГЪЭРЕЙ зэхьэзэхуэм зи Iуэхухэр щIа-

гъуэу щыдэмыкI «Спартак-Налшыкым» 
Къэбэрдей-Балъкъэрым и къалащхьэм зы-
щегъасэ. Абы къарикIуар къапщытэ жын 
 папщIэ щэбэт кIуам зэныбжьэгъугъэ зэIущIэ 
драгъэкIуэкIащ езыхэм хуэдэу хуэ мыхуу зэ-
пеуэр езыгъэкIуэкI Нэзрэн и «Ангушт»-м. 

Псори хъарзынэт, ауэ командэхэр щы-
зэдэджэгунум щыщIадзэну зытраухуа сыхьэт 
пщыкIутIым укъегъэуэбжь. Дунейм и щы-
тыкIэр градус плIыщIым щынэблагъэ, уеб-
лэмэ щыщIигъу, махуэ шэджа гъуэм футбо-
листхэр джэгупIэ губгъуэм  къибгъэхьэныр 
захуагъэ дыдэу къыщIэ кIынукъым. Хэт ищIэн 
апхуэдэу япсыхьу арауэ пIэрэ иджы щIа-
лэхэр, адрейхэм и деж къатемыхьэлъэн 
хуэдэу?!

Дауэ щытми, лъэныкъуэхэм жыджэрагъи 
Iэзагъи къахуэгъэлъэгъуакъым. Ап хуэдэ 
 къалэни ямыIагъэнкIи хъунущ. Футболист-
хэми абыхэм я тренерхэми я дежкIэ зэныб-
жьэгъугъэ зэIущIэм щынэхъыщхьэр гупыр 

зэхьэзэхуэм нобэкIэ зэрыхуэхьэзырыр 
къэпщытэнырт, адэкIэ зэлэжьынур ящIэн 
хуэдэу. 

Джэгум и епщIанэ дакъикъэм Осмаевым 
«Спартак-Налшыкым» и гъуэм дигъэкIа топ 
закъуэм «Ангушт»-м текIуэныгъэр иригъэ-
хьащ. Ди щIалэхэм ящыщу абы зыкъыща-
гъэлъэгъуащ Къумыкъум (Котовым, 46; Ба-
рановым, 70), КIэды кIуейм, Гопотченкэ, Пи-
риевым, Жабоевым (КIэщтым, 46), Балъ-
къызым (Цогоевым, 70), Гъуэгузокъуэм 
(Кэнжэм, 23; Урысым, 70), Пекъум (Къу мы-
щым, 70), Лысенкэ (Мысхъуэжьым, 70), Хьэ-
шы рым. Зэрыт лъагъущи, унэцIэ зыбжанэ 
щIэуэ дыщ рохьэлIэ налшыкдэсхэм ингуш-
хэм пащIэгъэува гупым. Абыхэм къищы нэ-
мыщIауэ, зи цIэр кърамыIуа иджыри фут-
болист зыщыплI джэгупIэ губгъуэм къра-
гъэхьащ, я зэфIэкIым кIэлъыплъыну. Хэт 
ищIэн абыхэм ящыщ зыгуэрхэм «Спартак-
Налшыкыр» мыгувэу ягъэлъэщынкIи хъунщ. 

ДызыхуэкIуэ щэбэтым Урысей Федерацэм 
футболымкIэ и етIуанэ лигэм и «Б» дивизио-
ным и Япэ гупым мы гъэм ще кIуэкI зэхьэ-
зэ хуэм щIедзэж. «Спартак-Налшыкым» ар 
ире гъэжьэж турнир таблицэм иужь зы ко-
мандэ закъуэ фIэкIа къыщимыту. Абы и ста-
дионым къыщригъэблэгъэнущ курыт зэфIэкI 
зиIэ «Сочи-2»-р. 

ХЬЭТАУ  Ислъам.

Махуэм и хуабэгъуэм – зэныбжьэгъугъэ зэIущIэ
Футбол

Пластилиныр итальян 
пса лъэм къытехъукIащ, 
«зэкIэрыпщIэ» жиIэу 
 къокI. Апхуэдэу къагъэ-
сэбэпу щыта пкъахуэ 
щхьэхуэхэр илъэс 500-м 
щIигъуауэ щыIэми, езыр 
къыщежьар иужь кIэщ. 
Абы и тхыди иIэжщ.

XVI лIэщIыгъуэм щыIа 
итальян архитектор Вазари 
Джордж сурэт щIыным, зэ-
кIэрыгъэпщIэным, зэIущэ-
ным теухуауэ итха тхылъым 
щытепсэлъыхьауэ щытащ 
шэхумрэ ятIэмрэ къыхэ-
щIыкIа пкъахуэ быдэм. 
Хуэбгъэфащэ зэрыхъунум-
кIэ, ар пластилиным и зы 
лIэужьыгъуэт. Пластилин 
къэзыгупсысыну хэтахэм 
 хабжэ зыбжанэ: нэмыцэ 
Колб Франц, инджылыз 
Харбутт Уильям, американ 
Маквикер Джо сымэ. 1880 
гъэм Колб зэхилъхьа пкъа-
хуэм арат фIищари - 
«Plastilin»-т. 

Ар аптекэм хущхъуэ зэ-
хэлъхьэу щылажьэрт. Архи-
тектор, сурэтыщI, IэщIагъэлI 
куэд и ныбжьэгъут. Езым 
гъуазджэм пыщIэныгъэ 
 хуимыIэ пэтми, гъэунэху-
ныгъэ щхьэхуэхэр ири-
гъэкIуэкIри, къехъулIащ. Ди 
зэманми Мюнхен къы щыб-
гъуэтынущ «Мюнхен и скуль-
п турэ пластилиныр». 

Харбутт Уильям Брита ние 
школым гъуазджэмкIэ 
 щригъаджэрт. Абы и есэ п-
хэм студентхэр ятIагъуэм 
щелэжьырт: модель щхьэ-
хуэхэр зэкIэрагъапщIэрт.  
Зы есэпым къриубыдэ зэ-
маныр яхуримыкъу хъуащ 
студентхэм я лэжьыгъэхэр 
и кIэм нагъэсын папщIэ. 
КъыкIэлъыкIуэ есэпым ятIа-
гъуэр гъурти, абы къыхэп-
щIы хьыжынIауэ гугъут. Хар-
буртт зрипщытащ щIэры-
щIэу къэпщтэжу тыншу узэ-
лэжьыж хъу пкъахуэ гуэр 
къигупсысынымрэ ар зэ-
хилъхьэнымрэ. Куэдрэ 
 елIэ лIа нэужь, абы къехъу-
лIащ мыгъуу мазэкIи нэ-
хъыбэжкIи узэлэжь хъу 
 пкъахуэр. И фэкIэ ари ятIа-
гъуэм хуэдэт. ЩIэныгъэ-
лIым къигъэщIам «Plas ti-
line» фIищащ. И есэп хэм 

Адыгэ хабзэм щыщщ

«Лъэтеувэр» пасэ лъандэрэ мыхьэнэшхуэ зрат гу фIэ-
гъуэ дауэдапщэу адыгэм къыдогъуэгурыкIуэ. Сабийм 
и япэ лъэбакъуэхэр ичыныр, абы теухуауэ хьэлы уэ Iэнэ 
яубэныр, цIыкIухэр зэхуэшэсауэ гъэджэгуныр, нэ-
хъыжьхэр гъэхъуэхъуэныр хабзэфIу къыддокIуэкI. 
Пэжщ, нэхъ пасэм а гуфIэгъуэ дауэдапщэр зэрекIуэкIыу 
щытам иджырейхэр тIэкIу къытекIащ. Нобэ и гугъу 
тщIынщ «лъэтеувэм» и пасэрей екIуэкIыкIэу щытам. 

САБИЙМ езыр-езыру лъэбакъуэ ича иужькIэ лъэтеувэ 
тхьэлъэIур хуащIырт. Мы тхьэлъэIур унагъуэ тхьэлъэIуу 
ябжырт, кърихьэлIэхэри сабийр зейхэм я благъэ, я Іыхьлы, 
гъунэгъуу ныбжьэгъугъэкIэ къыгухьэхэрат.

Псом нэхърэ нэхъыщхьэу лъэбакъуэ зыча цIыкIум 
щхьэкIэ хьэлыуэ Іэнэ яубэрт, абыкIэ сабийм и ІэщIагъэ 
хъунур къахутэ пэлъытэу. Хьэлыуэ Іэнэм щэкI къабзэ 
 траубгъуэрти, абы и щIыIум хьэпшып зэмылIэужьыгъуэхэр 
тралъхьэрт: зекIуэлIым зэрихьэ, гъукIэ Іэмэпсымэ, шы 
 Іэпслъэпсым щыщ, тхылъ, къалэм, ахъшэ, амдэч цIыкIу. 
Хъыджэбз цIыкIухэм щхьэкIэ, хьэлыуэм бзылъхугъэ ІэщIа-
гъэм ехьэлIа хьэпшыпхэм ящыщт тралъхьэр: чысэ, дан-
лъэч, мастэ-Іуданэ, фалъэ цIыкIу, нэгъуэщIхэри. 

Лъэтеувэ зыхуащI сабийр къагъэувырт, Іэнэм лъэба-
къуитI-щы хуэдизкIэ пэжыжьэуи, «лъахъэр зэпыдоупщI», 
- жаIэрти, и лъакъуэ зэхуакум мэжаджэ хъурей дахырт. 
ИтIанэ сабийм и анэшхуэм мыр жиIэурэ еджэрт:

Мимэ, мимэ щIы, си дыгъэ,
Мимэ, мимэ щIы, си нэху,
Лъэтеувэр тхьэлъэIупIэщ.
Мимэ пщIырэ уи пIэм уикIмэ,
БэкIэ пIащIэу мес уи дадэ,
Фадэ пIащIэр и хьэзырщ.
Мимэ, мимэ щIы, си щIалэ,
Мимэ, мимэ щIы, си фо,
Фадэ пIащIэми нэмыщIу
Гъэлъэхъу пшэрри кIэрытщ,
Зещэтэжу жэмыбгъэбзри
Кърибзэну и мурадщ...
ИужькIэ сабийр яутIыпщырти, а цIыкIур хьэлыуэ Іэнэм 

бгъэдыхьэрт, абы телъ хьэпшып гъэщIэгъуэнхэм ящыщу 
и нэм нэхъ къыфIэнар къытрихырт. Абы къищтамкIэ псо-
ми «къащIэрт» сабийм ІэщIагъэ хуэхъунур.

Лъэтеувэм кърихьэлIа балигъхэм гуфIэгъуэ Іэнэ къы-
хуащтэрт, дауи. Ауэ псом хуэмыдэу зрагъэлIалIэрт сабий-
хэм. Я ныбэ из хъурэ, хьэлыуэ ІупщIэ, хьэлыуэ ІэшкIэхэр 
гуIэфIтещIэжу трашхыхьыжа иужькIэ, ахэр джэгурт, лъэ-
теувэ зыхуащIа сабийри яхэту. Абы щхьэкIэ мыпхуэдэ 
 джэгукIэ цIыкIу щыIащ. Сабийхэр псори хъурейуэ еувэкIыр-
ти, зы и кум къранэрт.

Зэрыхабзэти, ар зи лъэтеувэ хэтырат. ИтIанэ псоми зэ-
гъусэу жаIэрт:

Мимэ, мимэ,
Сэ сокIуэ, сэ соджэ,
Щытхэм сахэлъадэмэ,
Абы сахэбгъадэмэ...
Абдежым псори зэтеувыIэрти, утыкум итыр небэ-къебэу 

зыбгъэдыхьэм, ар зэIусэм пэплъэрт, итIанэ зэгъусэу абы 
и цIэр жаIэрт ину. Зи цIэ ираIуар иджы утыкум къихьэр-
ти, адэкIэ пащэрт. Апхуэдэурэ зэрегъэзэшыхукIэ джэгухэрт.

къыщигъэсэбэ пын къудейм 
трищIыхьауэ щы тами, Хар-
бут гу лъитащ и студентхэм 
ар егъэлеяуэ ягу зэрыри-
хьам, зыIэпишэу зэре лэ-
жьым. ИкIи патент зэри-
гъэпэщу куэду къыщIи-
гъэкIыну мурад ищIащ. 

Харбутт и пластилиныр 
гъуазджэми къыщагъэсэ-
бэпырт, унэгуащэхэми я 
бынхэм куэду къыхуащэхурт. 
1900 гъэм Харбуртт плас-
тилин къыщыщIагъэкI фаб-
рикэ къызэIуихащ. Абы 
пластилиныр щащIырт 
плъы фиплI иIэу. Ар тыншу, 
шынагъуэншэу къэбгъэ сэ-
бэп хъум къыщымынэу икIи 
пудт, хэти къищэхуфырт. 

Американ инженер Мак-
викер Джо и пластилиныр 
1955 гъэм къигупсысащ. Ар 
елэжьырт обой зэрагъэ-
къабзэ ткIуаткIуэ зэхилъ хьэ-
ным. ИкIи а зэхищIэхэмкIэ 
дэгуэшащ сабий садым 
 гъэсакIуэу щылажьэ и шып-
хъум. Пкъахуэ хужь зэпы-
шыр зигу ирихьа гъэсакIуэр 
абыкIэ цIыкIухэм яри дэ-
лэжьэн щIидзащ. Сабий са-
дым и лэжьакIуэхэм пкъа-
хуэ гъэщIэгъуэныр ягу ири-
хьащ, ар куэду къыщIэгъэ-
кIын хуейуи къалъытащ. 
Пластилин лIэужьыгъуэр 
цIыху бэм куэду къащэхурт. 
Маквикер мелуанырыбжэ 
хъуащ илъэс 27-м иту. 

Ди зэманым пластилиныр 
щыIэщ лIэужьыгъуэ бжы-
гъэншэу: зэмыфэгъуу, мэ 
яIэуи ямыIэуи, нэхъ быдэуи 
нэхъ лантIэуи, зэфэзэщуи 
цIу яхэпхъауи. Пластилиным 

сабийхэри ироджэгу, скульп-
торхэмрэ архитекторхэмри 
иролажьэ, аниматорхэми 
къагъэсэбэп. Урысей мульт-
фильмхэм ящыщу къыхэб-
гъэщ хъунущ «Пластилиным 
къыхэщIыкIа къуаргъыр». 
ГъэщIэгъуэнщ Британие 
 телевиденэм и лэжьакIуэ 
Мэй Джеймс пластилиным 
къыхэщIыкIа быдапIэ иу-
хуауэ зэрыщытар. 2009 
гъэм Мэй Джеймс «Chelsea 
flower show-2009» гъэлъэ-
гъуэныгъэм хигъэхьащ 
«Пластилин дуней» зыфIи-
ща и лэжьыгъэр. Абы елэ-
жьащ цIыху 2000. Пласти-
лину плъыфэ 24-рэ къа-
гъэсэбэпащ, псоми зэхэту 
тонни 2,5-рэ я хьэлъагъыу. 
Удз гъэгъахэр Iэрамэ-Iэра-
мэу, жыгхэр, хьэсэ цIыкIухэр 
иухуэри, жыг хадэ телъы-
джэм и кум Харбуртт Уи-
льям и фэеплъ хищIыхьы-
жащ, пластилин яжьа фэм 
къыхэщIыкIауэ. Мэй Джеймс 
и лэжьыгъэр гъэлъэгъуэ-
ныгъэ-зэпеуэм щытемы-
кIуами, абы щхьэхуэу къы-
хуагъэфэщауэ щытащ плас-
тилин-медаль. 

Иджырей пластилинхэр 
къыхащIыкI шэхум, пара-
финым, ятIагъуэм, зымы-
гъэж пкъыгъуэхэр халъхьэу. 
Ар тыншщ икIи шынагъуэн-
шэщ цIыкIухэм уа ридэ лэ-
жьэну - сабийхэр нэхъ гуры-
хуэ ещI, я IэпэIэсагъэми 
зрегъэужь. Абы къыхэкIыу, 
сабий садхэми пэщIэдзэ 
классхэми куэду къыщо-
сэбэп. 

ХЬЭГЪЭБАНЭ  Залинэ.

Жэуапхэр

Зэхэзылъхьар БИЦУ Жаннэщ.

1. Бжэмышх. 2. Ныбжь. 3. Iэнэ. 4. Пхъэх.                  
5. Адакъэ. 6. Уафэ. 7. IункIыбзэ. 8. Пшэплъ.

Къехыу фыкъеджэнущ: 9. ЖыIэдаIуэ.

Лъэтеувэ

Псалъэхэр пэжу ифтхэмэ,
къехыу сыт фыкъызэджэнур?

1. ХьэщIэр зыгъашхэу шхалъэм дэпкIэж. 2. 
Дыгъэ къепсмэ, си гъусэщ, пшэ къытехьэм зе-
гъэпщкIу. 3. Зэшищ зы пыIэ ящхьэрыгъщ. 4. 
Дзэ уз зымыщIэ, дзэ куэд зыIут. 5. Шындэб-
зий гъэгъуагъуэ, данагъуэ пщэдыкъ. 6. Бгы-
къуншэ унэ. 7. Ди унэ бжэIупэ хьэ къарэ цIыкIу 
Iусщ, икIи мыдзакъэ, икIи мыпсалъэ, унэми 
ущIимыгъэхьэ. 8. Къэрабэ плъыфэу уафэм 
 едзэкIа.

Лий Даянэ цIыкIу гъэмахуэр фIыуэ 
елъагъу!

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мари-
аннэ, Щхьэ щэмыщI Изэ.

КъБР-м и Лъэпкъ музейм щагъэлъа гъуэ 
КъБКъУ-м АрхитектурэмкIэ, ухуэныгъэмрэ 
дизайнымкIэ и институтым «Архитек ту-
рэмрэ дизайнымкIэ» и кафедрэм Деко-
ративно-прикладной гъуазджэмрэ цIыху -
бэ IэпщIэлъапщIагъэмкIэ и унэтIыныгъэр 
къэзыуххэм я диплом лэжьыгъэхэмрэ абы-
хэм я егъэджакIуэхэм я IэдакъэщIэкIхэмрэ. 

ВЫСТАВКЭР къызэрагъэпэщащ «Щэнха-
бзэмрэ гъуазджэмрэ я лэжьакIуэхэм я твор-
ческэ зэгухьэныгъэм» и щIыналъэ къудамэм 
и лэжьыгъэм хыхьэу икIи ар хуэунэтIащ цIы-
хубэ IэпщIэлъапщIэхэм я IэрыкIхэр хъу мэ-
нымрэ декоративно-прикладной гъуазджэм 
и хьэпшыпхэр хэIущIыIу щIынымрэ. 

2005 гъэм щыщIэдзауэ мы IэщIагъэхэм 
КъБКъУ-м щыхурагъаджэ икIи блэкIа илъэс 
тIощIым къриубыдэу а къудамэр къэзыуха-
хэм Къэбэрдей-Балъкъэрым и лъэпкъ щэн-
хабзэм хэлъхьэныгъэ зэрыхуащIым къы дэ-
кIуэу, щIэблэр пасэрей IэпэIэсагъэм хуа-
гъасэ. 

Гъэлъэгъуэныгъэм хагъэхьащ «Художест-
веннэ хэдыкI» IэщIагъэр зэзыгъэгъуэта хъы-
джэбзиймрэ абыхэм я егъэджакIуэхэу Унэж 
Залинэрэ Мырзэкъан Радимэрэ ящIахэр. Мы 
лэжьыгъэхэр щыплъагъукIэ, щIалэгъуалэм 
я гъэсакIуэхэм гъуазджэм щаIэ зэфIэкIхэр 
зэрызыхалъхьар нэрылъагъущ. 

IэпщIэлъапщIагъэм хуеджахэм я диплом 
лэжьыгъэхэр зытеухуамкIи къагъэсэбэпа 
 IэмалхэмкIи куэду зэщхьэщыкIырт. Худо-
жественнэ хэдыкIыр къагъэсэбэпу ягъэ хьэ-
зыра адыгэ цIыхухъу, цIыхубз фэилъхьэ-
гъуэхэр зэрызэрагъэпэщыжыр, ахэр зэма-
ным декIуу къызэрагъэщIэрэщIэжыр уди-
хьэхыу къагъэлъэгъуащ, дыщэидэр, 
бзы лъ хугъэ хьэгъуэлIыгъуэ бостейр хьэпIацIэ-
щыгъэкIэ гъэдэхэныр, гъущIым къыхэщIыкIа 
хьэпшыпхэр хыхьэу. А псор еджапIэр къэ-
зыуххэм я IэдакъэщIэкIщ. 

«Декоративно-прикладной гъуазджэмрэ 
цIыхубэ IэпщIэлъэпщIагъэмрэ» унэтIыны-
гъэм и егъэджэныгъэ программэм и уна-
фэщI, УФ-м и Дизайнерхэм, Щэнхабзэмрэ 
гъуазджэмрэ я лэжьакIуэхэм я творческэ 
 зэгухьэныгъэхэм хэт Унэж Залинэ и лэжьы-
гъэхэр плIанэпэ щхьэхуэм щагъэуващ. 
 Гъуазджэм и дахагъэм гъуни нэзи зэримы-
Iэр мыбдежми щынэрылъагъущ. ЩIыналъэм 
и лъэпкъ щэнхабзэм и хэлъхьэныгъэм къы-
дэкIуэу, а хьэпшыпхэмкIэ гурыIуэгъуэщ Iэп-
щIэлъапщIэхэм я Iэзагъэр, пасэрей лъэпкъ 
IэщIагъэ дахэм и хъумакIуэ ахэр зэрыхъур. 

- Зэрыфлъагъущи, лъэпкъ цIыхухъу, 
бзылъхугъэ фэилъхьэгъуэхэр зэрыгъэдэха 
дыщэ, дыжьын идэхэм, уагъэ зэIущэным ди 
хъыджэбзхэр хуэIэкIуэлъакIуэщ, - жиIащ 
Унэж Залинэ. - Махуэ къэс щыптIагъэ           
хъуну щыгъыныгъуэхэм къадэкIуэу, хьэгъуэ-
лIыгъуэ фащэхэри гъэлъэгъуэныгъэм хэд-
гъэхьащ. Лъэпкъ фащэм и пкъыгъуи, езым 
я еплъыкIи зэхаухуанэу къагъэщIэрэщIэжа 
фэилъхьэгъуи мыбы щыфлъагъунущ. 
Лъэпкъ фэилъхьэгъуэхэм я тхыдэм фIыуэ 
зэрыщыгъуахэм и нэщэнэщ ар. Мыбдеж 
щыфлъагъу балъкъэр IэлъэщIхэм я щIыкIэм 

IэпщIэлъапщIитI къудей щыгъуазэу аращ. 
Иджы ди гъэсэн зы хъыджэбзи абы хуэIэзэ 
хъуащ. Выставкэм щыщщ дыщэидэ лъэпкъ 
дамыгъэхэр, хьэпIацIэщыгъэкIэ хадыкIа 
фэилъхьэгъуэхэр. 

Дэтхэнэ зы лэжьыгъэми пщIэ хуэфащэщ, 
хъыджэбзхэм я IэпщIэлъапщIагъэр, шыIэ-
ныгъэр, плъыфэр зэрызыхащIэр, лъэпкъ 
щэнхабзэм хуаIэ лъагъуныгъэр абы къы-
зэрыщыгъэлъэгъуэжамрэ Къэбэрдей-Балъ-
къэрым щыпсэу лъэпкъхэм я гъуазджэ, щэн-
хабзэ дахагъэр хэIущIыIу зэращIымрэ пап-
щIэ. 

Уянаевэ Динарэ игъэхьэзыращ хьэпIа-
цIэщыгъэкIэ хэдыкIа, налкъутрэ тхыпхъэкIэ 
гъэдэха иджырей балъкъэр хьэгъуэлIыгъуэ 
фащэ, «Баш ау» хабзэм папщIэ зыхуеину, 
IэкIэ хэдыкIа IэлъэщIихи щIыгъужу. 

Кумыщ Данизэ и диплом лэжьыгъэхэр и 
щапхъэщ Хадид Захи и архитектурэ ухуэ-
ныгъэхэм. А фэилъхьэгъуэхэр я плъыфэкIи 
щIыкIэкIи зэщхьэщыкIырт. Абы къыхигъэ-
щащ Хадид и лэжьыгъэхэр я лъабжьэу 
 Макао, Пекин, Баку, Майами, Эр-Рияд, То-
кио, Катар щыIэ ухуэныгъэ инхэм (сату- 
нэгузыужь IуэхущIапIэхэр, чэщанэ, стадион 
жыпIэми) мы щыгъынхэр игъэхьэзырыным 
зэрыхуагъэушар. КIэщIу жыпIэмэ, Данизэ 
къигъэлъэгъуащ архитектурэм фэилъхьэ-
гъуэхэм я дизайн гъэхьэзырыкIэм зэ-
хъуэкIыныгъэ зэрыхухэлъхьэр. 

Декоративно-прикладной гъуазджэм 
 щIалэгъуалэр зэрыдихьэхыр узыщыгуфIыкI 
 хъун Iуэху дахэщ. Абыхэм я лэжьыгъэхэм 
уримыгушхуэн плъэкIыркъым. Ныбжьы-
щIэхэм я Iэдакъэ къыщIэкIауэ гъэлъэгъуэны-
гъэм хагъэхьа хьэпшыпхэмкIэ нэрылъагъу 
тщыхъуащ республикэм и декоративно-при-
кладной гъуазджэм хэлъхьэныгъэфI хуэ-
зыщIыну, пасэрей IэщIагъэхэм зыщызыгъэ-
гъуэзэну, абыхэм зезыгъэужьыну щIэблэ 
щIыналъэм зэриIэр. 

ЗэIущIэм къыщыпсэлъащ КъБР-м щэн-
хабзэмкIэ и министрым и къуэдзэ Уянаевэ 
Iэминат, цIыхубэ художественнэ IэщIагъэ-
хэмкIэ республикэ центрым и унафэщI Урыс 
Аслъэн, УФ-м и СурэтыщIхэм я зэгухьэ-
ныгъэм и щIыналъэ къудамэм и унафэщI 
Къаныкъуэ Жаннэ, нэгъуэщIхэри. 

Къэпсэлъахэм жаIащ КъБКъУ-р къэзыух 
IэпщIэлъапщIэхэм щIэныгъэфI зэраIэр, 
абыхэм я зэфIэкIымрэ я IэпэIэсагъэмрэ ури-
гушхуэ зэрыхъунур икIи ехъуэхъуащ лъэпкъ 
щэнхабзэр хъумэнымрэ абы зегъэужьыным-
рэ ехъулIэныгъэрэ зэфIэкIрэ щаIэну. 

ЕджапIэр къэзыуххэм я щIэныгъэ уна-
фэщIхэу Унэж Залинэрэ Мырзэкъан Ради-
мэрэ фIыщIэ хуащIащ я лэжьыгъэхэр ща-
гъэхьэзырым къазэрыдэIэпыкъуам, чэн-
джэщ щхьэпэхэр къызэрыратам папщIэ. 

Унэж Залинэ жиIащ хъыджэбзхэм зрагъэ-
гъуэта IэщIагъэм иджыпсту щIэупщIэшхуэ 
зэриIэр. Языныкъуэхэр дизайнеру зэры лэ-
жьэфынур, адрейхэм щыгъыныгъуэхэр 
 къагупсысыж зэрыхъунур, гъэлъэгъуэны-
гъэхэм хэтынуи Iэмал зэраIэр. 

ТЕКIУЖЬ Заретэ.

IэщIагъэ дахэм
и хъумакIуэхэр

НапэкIуэцIыр зыгъэхьэзырар ГУГЪУЭТ Заремэщ.


